
Жангы жылгъа - сюйген изданияларыгъыз бла
Сыйлы жамауат!

Биринчи сентябрьден башлап 2013 жылны биринчи жарымына жазылыу кампания 
башланады.

Связьны битеу почта бёлюмлеринде сиз сюйген газетлеригизге бла журналларыгъызгъа 
жазылыуну жарашдырыргъа амал барды. Бу магъаналы жумушну артха салмагъыз. За-
манында тамамланнган ишге бир зат да жетмейди.

КъМР-ни почта связыны федеральный управлениясы.

Конкурс

Халаллыкъ

Тёгерек стол

Надзор

НАМЫСЛАУ

Ахыры 2-чи бетдеди.

Тапландырыу

2 бет 2 бет 3 бет

Жамауатда сыйлары 
жюрюгенлеге махтау салгъандыла Генерал-тарыхчы

Жаудан артха
турмагъан къарындашла

Сейирлик Клеопатраны
эмда буруннгу 

пирамидаланы жерлеринде

3 бет

Жаш тёлю
театрны къайтыуу

4 бет

Элбрус районну эллеринде битеуда узунлугъу 8,9 
километр болгъан муниципальный жоллагъа ремонт 
этилгенди. КъМР-ни Правительствосуну бегими бла 
къабыл этилген титульный тизмеге тийишлиликде 
Тырныаууз шахарда, Кёнделен, Лашкута, Быллым, 
Огъары Бахсан эм Бедик элледе къабырлагъа жолла 
тап халгъа келтирилгенлерини юсюнден билдирген-
диле бизге районну жер-жерли администрациясыны 
пресс-службасындан.

Этилген ишлени битеулю смета багъасы юч милли-
он сомдан артыкъды. Ол ахча  республикалы  бюджет-
ден берилгенди эм аны ючюн ол элледе жашагъанла  
республиканы башчысы Арсен Каноковха  жюрек 
ыразылыкъларын билдиргендиле. Андан сора да 
ала ишлени качестволу эм болжалында тамамлагъ-
анлары ючюн Элбрус  районну жол управлениясыны 
ишчилерине да ыразыдыла.

Озгъан жылда Тырныаууз шахарда 3,4  километрге 
жууукъ жоллагъа ремонт этилгенди, Нейтрино эм 
Терс-Къол элледе уа эки эм тёрткилометрлик жол-
лагъа асфальт  салыннганды. 

Бизни корр.

Къабарты-Малкъарны Башчысы 
Арсен Каноков КъМР-ни Прави-
тельствосуну юйюнде Россейли 
чюйют конгрессни президенти 
Юрий Каннер бла тюбешгенди. Бир 
кюннге жумуш бла келген къонакъ 
эмда  республиканы оноучусу 
россейли чюйютлюлени Къабарты-
Малкъарны кёп миллетли халкъы 
бла байламлыкъларын кючленди-
риуню эмда айнытыуну онгларын 
бла амалларын сюзгендиле.

Юрий Каннер Россейли чюйют 
конгресс къыралда бек эрттегили фе-
деральный организацияладан эмда 
бек уллу жандауурлукъ фондладан 
бири болгъанын айырып айтханды. 
Ала кеслерини ишлери бла миллет 
культураны, билим бериуню, меце-

«Россейни жаш предпринима-
тели - 2012» деген Битеуроссей 
конкурсну регион этапы быйыл 
30 октябрьде бизни республика-
да бардырыллыкъды. Аны юсюн-
ден КъМР-ни Правительствосу 
бегим этгенди, деп билдиргенди-
ле Къабарты-Малкъар Республи-
каны Башчысыны эм Правитель-
ствосуну пресс-службасындан.

Гитче предпринимательство-
ну айнытыу бизни къыралны 
экономика политикасында баш 
жерледен бириндеди. Бу конкурс 
кеси да предпринимательствону 
белгилер мурат бла бардырыл-
лыкъды. Аны оргкомитетине 
башчылыкъ КъМР-ни Прави-
тельствосуну Председателини 
орунбасары Уяналаны Кязим 
этерикди. 

Эришиулеге 14-30-жыллыкъ 
жаш адамла къатышыргъа бол-
лукъдула. Ала предприниматель-

15-чи сентябрьде Минги тауну кир-кипчикден тазалау 
экология акция башланырыкъды. Аны КъМР-ни Жаш 
тёлюню ишлери жаны бла министерствосу, «При-
эльбрусье» миллет парк, Элбрус районну жер-жерли 
самоуправлениясыны Совети къурап бардырадыла. 
Акциягъа жаш тёлю организацияланы келечилери, 
волонтёрла эм жаш депутатла къатышырыкъдыла, 
деп билдиреди Элбрус районну администрациясыны 
пресс-службасыны башчысы Алиса Тарим.

Жер-жерли самоуправленияны Советини таматасы 
Отарланы Исмайыл айтханнга кёре, акцияны барды-
рыуну баш борчу жаш адамланы эслерин табийгъатны 
таза тутуугъа, анга уллу кёллю болмазгъа бурууду. 
Алай бла бу ишни кезиуюнде бийикледе орналгъан 
кафелени бла къонакъ юйлени тёгереклерин тазала-
рыкъдыла, жыйылгъан кир-кипчикни канат жол бла 
энишге тюшюрюп, энчи машиналагъа жюклерикдиле. 
Тазаланнган жерледе энчи орунла орнатыллыкъдыла. 
Акциягъа къатышхан къауумланы араларында конкурс 
бардырыллыкъды. Хорлагъанланы сыйлы саугъала 
сакълайдыла. 

Бу магъаналы жумушну къурагъанла аны жыл сай-
ын, тау-лыжа сезонну аллында, бардырыргъа дейдиле.

ТАППАСХАНЛАНЫ Аминат.

Халкъыбызны ёхтеми, закий жазы-
учу, Малкъарны битеу дуниягъа атын 
айтдыргъан Къулийланы Къайсынны 
95-жыллыгъы жетип келеди. Аны бла 
байламлы ишле башланнгандыла. Ара 
шахарыбызда аны эсгертмеси кёпле-
нии солуу жерлери болгъанды, аны 
туугъан, жашаудан кетген кюнлеринде 
да, жамауат жыйылып, поэтге хурмет, 
сюймеклик сёзлерин айтадыла.

Алай заман бара – барса, художник 
ташдан ишлеген чыгъармалагъа да 
заран келеди. Назмучуну эсгертмесини 
энишге жанында плиталары сынып, 
къобуп, ол кеси тургъан кётюртмеге 
да жангыртыу керек болуп тура эди. 
Бу уллу жумушну боюнуна Османланы 
жашлары алгъанды. Тынгылы ремонт 
этилгенине битеу халкъ, поэтни чыгъ-
армаларын сюйгенле, республиканы 
патриотлары да къууаннганларына 
ишексизбиз. 

Бизнесменни кесини юсюнден айт-
ханда, ол культурадан узакъ адам 
тюйюлдю. Аппасы Рахайланы Таубий 
белгили, фахмулу актёр эди. Анасы-
ны къарындашы Алик да Москвада 

Къайсыннга уллу сюймекликни
ачыкълагъан асыллы иш

ГИТИС-ни режиссёрла хазыр-
лагъан факультетин бошагъан-
ды. Элдар да, ГИТИС-ни актёр 
факультетинде окъуп, диплом 
алгъанды. Театрда ишлемеген-
ликге, искусствогъа, культурагъа 
сансыз болмагъанын кёргюзтген-
ди. Ол, Таубийни аты бла фонд 
къурап, театрны келечилерине 
хар жылдан ахча болушлукъ этип 
турады. Аны себепли Османланы 
жашлары Къайсынны юсюнде да 
быллай ишни бардыргъаны аны 
адамлыгъыны, халкъыны бюгюнн-
гю, тамблагъы кюнюне да сансыз 
болмагъанын ачыкълагъан шартды. 

Ол къалай, неден башланнганын 
Къулийланы Ахматдан сордум. 

- Элдар Черек районда кёп жанда-
уурлукъ ишлери бла белгилиди. Бир 
жол ол анда болгъанында, таулу ти-
ширыула, анга жанлап, Къулий улуну 
Нальчикдеги эсгертмесине да бир 
эсинги бурсанг эди, деп тилегендиле. 
Ол кесини адамларына анда халны 
билирлерин, ремонтха ненча ахча 
кереклисин да санаргъа буюргъан-

ды. Жашла алгъа - 500 минг, артда 1 
миллион дегендиле. Анга эсгертмени 
жангыртханлыкъгъа, аны тёгерегинде 
плиткагъа, башха затлагъа да жетмей 
эди. Да хо, къалгъанын башха таулу 
жашладан табаргъа кюреширбиз деген 
акъылгъа келебиз.

Аны билген Элдар: «Къайсынны 
юсюнден сёз баргъанда, аллай ишле 
ушамайдыла. Мен кесим берликме 
битеу керекли ахчаны»,- дегенди.

РФ-ни МЧС-ни КъМР-де Баш управлениясыны 
надзор иш бардырыу жаны бла управлениясыны 
къуллукъчулары юсюбюздеги жылны аллындан бери 
4052 объектни от тюшюуден сакъланыу жаны бла 
хазырлыкъларын тинтгендиле. Аладан 1599 пред-
приятияда жорукълагъа 29352 бузукълукъ этилгени 
ачыкъланнганды. Бюгюнлюкде аладан 23476-сы 
кетерилгендиле. 

Ишлери сюдге жетгенлени эм административ 
жууаплыкъгъа тартылгъанланы саны 76-ды. Аладан 
жыйырма сегизине ишлерин тохтатыргъа деген оноу 
чыгъарылгъанды. 

Мурат АПАЖИХОВ,
РФ-ни МЧС-ни КъМР-де Баш 

управлениясыны пресс-службасы.

Бузукълукъланы кетерир ючюн

Байламлыкъланы андан ары
айнытыргъа келишгендиле Качестволу эм болжалында

Жетишимли жаш
предпринимательлени
белгилерикдиле

Минги тауну кир-кипчикден 
тазаларыкъдыла

Урван районну администрациясыны пресс-
службасы билдиргеннге кёре, озгъан айда Урван элде 
жашагъан эгечле Надежда эм Елизавета Хажикаро-
валаны электропроводкадан тюшген отну кезиуюнде 
юйлери жаннган эди. Бюгюнлюкде урванчыла бла 
элни администрациясы, ахча жыйып, алагъа юй 
ишлей турадыла. 

Эгечле жангыз кеслери жашайдыла. Къырал бер-
ген пенсияларындан сора башха къолайлары жокъ-
ду. Ала кеслери юй ишлеп киралмазлыкъларын да 
адамла ангылай эдиле. Ол себепден эллилери алагъа 
болушлукъгъа деп 200 минг сомдан артыкъ ахча 
жыйгъандыла. Бюгюнлюкде къурулуш ишле къыстау 
бардырыладыла, нек дегенде сууукъла тюшгюнчю 
юйню ишлеп бошаргъа керекди. 

КЪАСЫМЛАНЫ Аминат. 

Нарткъала шахардан Алёна 
Захарова бла Алина Базаева кес-
лерини атларын уллу эришиуледе 
айтдыргъандыла. Биринчи къыз-
чыкъ къолдан усталаны чыгъарма-
чылыкъларыны эм суратлау искус-
ствону Битеуроссей конкурсунда 
хорлагъанды, Алина уа Россейни 
информатика бла компьютер 
технологиядан олимпиадасында 
экинчи жерни алгъанды. Эки 
къызчыкъ да хар тюрлю табийгъат 
материал бла да ишлейдиле.

Къолдан усталаны чыгъарма-
чылыкъларыны конкурсларына 
район эм республикалы этаплада 
хорлагъандан сора къатышыргъа 
онг чыкъгъанды. Алёна Захарова 
ол урумланы бек тынч ётгенди. Ол 
кеси белгилегенича, эришиу алай 
тынч тюйюл эди. Гитче форма-
лада скульптурасы «барельеф» 
халда этилген тау халкъланы 
жашау журтлары бла ол, биринчи 
жерге чыгъып, «Халкъ тёрелени 
жангыртыуу» деген номинацияда 
президентни премиясын, 50 минг 
сом, алгъанды.

Алёнаны иши сууукъ къошундан 
этилгенди. Аны устазы Нарткъала-
ны искусстволарыны 2-чи номерли 
школуну ишчиси Татьяна Пашко 
билдиргеннге кёре, конкурсда 
быллай халда, быллай материал-
дан этилген ишле жокъ эдиле. Ол 
а эришиулени битеу урумларында 

Юсюбюздеги жылны жети ай-
ында Къабарты-Малкъарда, был-
тырны бу кезиую бла тенглешдир-
генде, 650 сабийге кёп туугъанды. 

Социальный страхованияны 
фондуну излеу-мониторинг систе-
масы кёргюзтгеннге кёре, быйыл 
республикада башда айтылгъан 
заманда 7495 бала къошулгъан-
ды. Аладан 3882-си - жашчыкъла, 
3613-сю уа къызчыкъладыла. 67 
юйюрде уа эгизле туугъандыла. 

Биринчи сабийлерин тиширы-
ула 20-26 жылларында табаргъа 
сюедиле. Башхасы бла артын-
дагъына 30 жылларына хазыр 
боладыла. Битеу туугъанланы 
ючден экиси юйюрлени не экин-
чи, не ючюнчюледиле. 

2012 жылны аллындан бери 

сабий туугъанда берилген серти-
фикатланы программалары бла 
республиканы саулукъ сакълау 
учрежденияларына регион бёлюм 
63 миллион сом ахча ётдюргенди. 
Андан 18,5 миллион сом тиширыу 
консультациялагъа берилгенди. 
Сабийле туугъан юйлени 7428 
талонларына 37 миллион сом 
тёленнгенди. 7 миллион сомдан 
аслам ахча да поликлиникалагъа 
бир жыллары толмагъан къыз-
чыкъланы бла жашчыкъланы 
диспансеризацияларына бёлюнн-
генди. 

Ольга ПОГРЕБНЯК,
Социальный страхование 
фондну КъМР-де регион

бёлюмюню пресс-службасы. 

Юйлери кюйген эллилерине себеплик

Туугъанланы саны ёсгенди

да уллу белгиле алыргъа болушхан 
шартды. Башха жаны бла алып 
къарагъанда уа, къызчыкъ искус-
ствону бу тюрлюсю бла бир жыл 
мындан алгъа кюрешип башлагъ-
анды. Ол аз заманчыкъны ичине 
быллай жетишимле уа кертиси бла 
да сейирсиндирирчадыла.

Алина Базаева чыгъармачы-
лыкъны бу тюрлюсю бла бир 
къауум жыл кюрешеди. Кесини 
конкурсха жиберген ишин а ол 
компьютерде «Фотошоп» про-
граммада жарашдыргъанды. Аны 
ючюн эди къызны информатика 
бла компьютер технологиядан 
конкурсха къатышханы да. Респу-
бликада хорлагъандан сора Алина 
Москвагъа баргъанды. Ара шахар-
да пластилинни рекламасы ючюн 
анга экинчи жерни бергендиле.

Къызла бу жетишимлери бла 
чекленип къаллыкъ тюйюлдюле. 
Бош заманларында сабий бул-
жууча кюреше эдиле да, мындан 
арысында уа жашауларында жа-
ланда чыгъармачылыкъ бла бай-
ламларгъа кёлленипдиле. Алёна 
КъМКъУ-ну Дизайн колледжине 
окъургъа киргенди. Алина да, 
школну бошагъанлай, окъургъа 
ары барлыкъды. 

Урван муниципальный 
районну жер-жерли 

администрациясыны 
пресс-службасы.

«Мы с вами, мы рядом» деген 
аты бла къуралып 13-чю августда 
башланнган жандауурлукъ акция 
андан ары бардырылады. Аны 
Къабарты-Малкъарны  жаш тёлю 
арасы республиканы Жаш тёлюню 
ишлери жаны бла министерствосу-
ну тутхучлугъу бла къурагъанды. 
Акцияны баш мураты бир бирге, 
дуниялыкъгъа къайгъырыулукъну 
айнытыу эм сабийлеге, къарт-
къарыусузлагъа болушлукъ эти-
удю.

Алай бла тамбла 12-чи сен-

Хунерлик

Учунуудан - баш усталыкъгъа

натствону  айнытыугъа себеплик 
этгенин чертгенди. «Север Кавказда 
чюйютлюлеге хар жаны бла да эс 
тапдырыугъа, регионда миллетле-
ни араларында келишиулюкню бла 
ырахатлыкъны кючлендириуге энчи 
эс бурабыз»,-дегенди.

Арсен Каноков миллетлени бла дин-
лени араларында байламлыкъланы 
сакълауну регионну властьлары баш 
магъаналы борчларындан бирине 
санагъанларын белгилеп айтханды.   
«Республикабыз кёп миллетлиди,-
дегенди ол.- Аны себепли биз халкъ-
ларыбыз шуёхлукъ, огъурлу къоншу-
лукъ жюрютселе сюебиз. Адамлары-
бызны миллетлерине,динлерине кёре 
да айырмайбыз, хар халкъ да бизге 
бек багъалыды.

Жандауурлукъ, болушлукъ да  тюр-
лю-тюрлю динлени келечилерине 
этиледиле. Спонсорланы ахчалары-
на республикада межгитле, храмла 
ишленнгендиле, синагога жангыр-
тылгъанды. Аны мен бек тюзге санай-
ма. Власть жамауатны бирикдирир 
ючюн къолундан келгенни аямазгъа 
керекди».

Тюбешиуге къатышханла байлам-
лыкъланы андан ары айнытыргъа 
эмда миллет-культура айныу бла 
байламлы ишлени тамамлаугъа хар 
жаны бла себеплик этерге келиш-
гендиле.

КъМР-ни Башчысыны бла
Правительствосуну пресс-службасы
Суратны Руслан  МАМИЕВ алгъанды.

ство жаны бла хунерликлерин 
бир къауум номинациялада 
кёргюзтюрюкдюле. Ол санда 
- «Ишни жетишимли башлау», 
«Социальный жаны бла жууаплы 
бизнес», «Студент бизнес», «Ин-
новациялы бизнес» эм «Жаш 
предпринимательствону айны-
ууна къошумчулукъ». Жюри 
дагъыда жаш тёлюню оноу 
эте билгенлерине, предпри-
нимательство бла кюреширге 
итиниулюклерине, ишлерине 
инновациялы жаны бла къарай 
билгенлерине багъа берликди. 
Жаш адамланы бизнеслерини 
социальный жаны бла магъа-
налыкъларына бла файдалыкъ-
ларына да энчи къараллыкъды.

Конкурсда хорлагъанла аны 
быйыл бешинчи декабрьде бол-
лукъ Битеуроссей этапына бар-
лыкъдыла. 

Бизни корр.   

тябрьде башда айтылгъан жаш 
тёлю араны бла министерствону 
келечилери, волонтёрла да Бахсан 
муниципал районну Кременчук-
Константиновское элинде школ-
интернатха барлыкъдыла. Жаш 
артистле андагъы сабийлени 
жырлары, тепсеулери бла да къуу-
андырлыкъдыла. Жаш активистле 
уа ол учрежденияда тургъанлагъа 
кёп саугъала элтирикдиле. Ол сан-
да айнытыу оюнла эм башха затла 
да боллукъдула.

Бизни корр. 

Жандауурлукъ

Къайгъырыулукъну бла
чомартлыкъны сингдире

Жаш тёлюню иш бла жалчытыуну магъаналы во-
прослары эм аланы предпринимательство жаны бла 
башламчылыкълары - Бахсан районну администраци-
ясында быйыл 14 сентябрьде бардырыллыкъ «тёгерек 
столну» баш темалары боллукъдула, деп билдиргенди 
район администрацияны пресс-службасы. 

«Тёгерек столну» ишине районну халкъын иш бла 
жалчытыучу арасыны келечилери, республиканы 
жетишимли бизнесменлери бла белгили къырал 
къуллукъчулары да къатышырыкъдыла. Ол баргъан 
кезиуде жаш тёлюге  предпринимательствогъа болуш-
лукъ бериу жаны бла шёндю къаллай программала 
болгъанларыны юслеринден билирге эм кеслерини 
бизнеслерин жетишимли бардыргъанла бла тюбе-
ширге онг боллукъду. Анда дагъыда резюме этерге 
эм адам иш излерге баргъанда собеседованияны тап 
ётерге юйретирикдиле.

Бизни корр.

Хайырлы ушакъла

Нальчикни Къулийланы Къайсынны атын жюрютген орамында 
закий поэтибизни эсгертмесини тёгереги бегитилинип, алайда 
бир ауукъ заманны ремонт барып тургъанын шахарчыла кёр-
гендиле. Эсгертме кеси, аны тёгереги да жангыртылгъандыла. Бу 
огъурлу ишге ахча бла болушлукъ этген а бизни жерлешибиз, 
Москвада жашагъан, предприниматель, меценат Османланы 
Элдарды.

Ыйых кюн а, жангыргъан эсгертмени жанына бир талай адам 
келип, Элдарны да алайгъа чакъырып, жыйылыу болгъанды. 
Осман улугъа этген огъурлу, жандауурлукъ иши ючюн кёп ариу 
сёз айтылгъанды. 

Акция

Эсде тутуу

Къабарты-Малкъарда эл мюлкде 
ишлеген предпринимательлеге болуш-
лукъ этиуню жангы системасын жууукъ 
кезиуде жашауда бардырыуну амалы 
жарашдырылгъанды. Аны къыйматы 
– ишлеп башлагъан фермерлеге, аны-
ча малчылыкъ бла кюрешген юйюр 
мюлклеге, башха эл мюлкледен эсе 
энчи халда болушлукъ этиуню схемасы 
жарашдырылгъанды. Анда айтылгъа-
нына кёре, кредитле бла бирге алагъа 
мюлклени айнытыугъа себеплик эте-
рик бюджет грантла берилликдиле. 

Къабарты-Малкъарны Правитель-
ствосунда ангылатханларына кёре, 
грант системада кёп тюрлю тыйгъычла 
да бардыла. Сёз ючюн, гитче малчы 
ферманы айнытыуну гранты, айныты-
уну берилген проектини битеулю багъ-
асыны 60 процентинден кёп болмазгъа 
керекди. Алай эсе, болушлукъну ишин 
андан ары айнытыр чакълы бир ырыс-
хысы болгъан фермер алаллыкъды. 

Иш башлагъан фермерлени грант-
ларыны юслеринден айтсакъ, ала, 1,5 

Бабаланы Къайтмур-
заны жашы Солтаннга 
Къабарты-Малкъарны 
тарыхында тийишли жер 
берилирге керекди, деп 
кёпледен эшитгенме. Биз-
ни республикада къуллукъ 
этгенледен ол биринчи 
генерал болгъаны ючюн 
угъай, жигер иши ючюн. 
Милициягъа ол башчы-
лыкъ этген заман кёплени 
эслериндеди. Ол жыл-
лада низам бар эди, ма 
шёндю аныча министр 
керек эди дегенле бюгюн 
да тюбейдиле. 

Солтан бу къуллукъда 
1961 жылдан 1976 жылгъа 
дери ишлегенди. Аллай 
бир жылны ол постда ан-
дан башха бир киши да 
турмагъанды. Кеси да 
къаллай министр эди! 
Аманлыкъ иш этилген 
жерге биринчи болуп жет-
ген! Эсимдеди, мындан 
кёп жыл базарда къаугъа 
къозгъагъанларында, ол, ары 
мычымай жетип, адамла бла 
къалай ариу сёлешгени. Аны 
хайырындан чачылгъан эдиле 
право низамгъа бузукълукъ эт-
генле, асыры тереннге кирмей.

Къадар Солтанны эркелет-
мегенди. Жашлыгъын къаза-
уат сыйыргъан тёлюденди ол. 
Уллу Ата журт уруш башланн-
ганлай, фронтха кетгенди. Не-
мис-фашист аскерле бла кёп 
сермешлеге къатышханды. 
Ары дери, педучилищени бо-
шап, туугъан эли Акъ-Сууда са-
бийлени окъутханды. Къырал 
къоркъуусузлукъну оперупол-
номоченныйи да болгъанды. 
Аны къолунда ишлегенле Баба 
улун хурмет бла эсгередиле. 

КъМР-ни право низамны 
сакълаучу органларыны ве-
теранларыны советини пред-
седатели отставкадагъы пол-
ковник Борис Думаев былай 
жазады:

- Мени, МВД-ны жаш офи-
церин, инженер-техника учи-
лищеде окъургъа жибередиле. 
Меничала, кёп эдиле мини-
стерствода билимлерин ёсдю-
рюрге сюйгенле. Министр Ба-
баланы Солтан бир кюн манга 
былай айтды: «Борис, инженер 
иш къыйынды. Санга специ-
алистлени болушлукълары 
керек боллукъду. Мени ахшы 
шуёхум барды – инженер-
связист Гемуланы Нух. Угъай 
демей эсенг, анга айтайым 
да, санга шефлик этсин. Ыра-
зымыса?» Уллу къуллукъчуну 
жаш офицерге алай къайгъ-
ыргъаны не багъасы барды!

Ата журтну къоруулаучу-
су учузлукъ, ыспассызлыкъ 
да сынагъанды. 1944 жылда 
тамата лейтенант Бабаланы 
Солтан, юйюрюн излей, Ал-
ма-Атагъа келгенди. Къазах-
станны башчылары фронтчу 
офицерни сансыз этип къой-
магъандыла. Аны НКВД-да 
къуллукъ этерге тийишли кёр-
гендиле. Алай 1949 жылда 
къан жухлу Берия репресси-
ялагъа тюшгенлени барын да 
органладан къыстаргъа оноу 
этгенди.

Пединститутну тарых фа-
культетин бошап, Баба улу 
къазах элде орта школда исто-
риядан дерсле берип тургъан-
ды. Ол предметни кеси да бек 
сюйгенди. Аны себепли уа 
органлада ишлеген кезиуюн-
де да тарых бла кюрешгенин 
къоймагъанды. 1957 жылда 
Нальчикде къарачай-мал-
къар халкъны тарыхыны эм 
тилини юсюнден Битеусоюз 
илму-практика конференция 
болгъанды. Анда баш илму 
докладладан бирин Бабаланы 
Солтан этгенди.

Мен аны бек иги таный 
эдим. Къалай бла десегиз, 

Север Кавказда Дуния Артий ко-
митетни представительствосу аны 
вице-президент Ауэс Бетугановну 
башчылыгъында жамауатны арасында 
кёп иш бардырады. Аны баш борчу 
республиканы жамауат жашаууна тири 
къатышханланы, экономикада, культу-
рада, спортда, билим бериуде, саулукъ 
сакълауда, дагъыда башха бёлюмледе 
уллу къыйынлары болгъанланы къууан-
члы халда белгилеудю. Аллайланы уа а  
комитетни къауумуна киргенле кеслери 

Абхазияда  урушха бизден 
барып, ажымлы ёлген жаш-
ланы аналарын, аталарын, са-
бийлерин да  бу республиканы 
правительствосуну оноуу бла 
Пицунда шахарда бек иги 
санаторийлеринден биринде 
солутадыла, саулукъларына 
бакъдырадыла. Бу огъурлу 
иш 2003 жылдан бери бар-

Энди эсгертмени тёгерегинде сары 
бетли плитка салыннганды, алайдагъы 
узун шинтиклени да жангыртып, ала 
да, тюрсюнлери бла бир бирге ариу 
келишип, омакъланып турадыла. 
Аны энишге жанында мермерни да 
алышып, аны, кётюртмесин да состар 
ташдан ишлегендиле. Жамауатны, 
адамланы да жарсытхан дагъыда бар 
эди бир шарт: поэтни жаланда къол 
ызы салынып къалгъан эди эсгертме-
ге, аны толу аты, тукъуму жазылмай. 
Шахаргъа келген къонакъла, башха 
тышындан жолоучула да, алайда бо-
луп, ол кимге салыннганын билмей 
тургъандыла. Энди поэтни аты толу 
жазылгъанды. 

Ма быллай огъурлу, жандауурлукъ 
иши ючюн, солуу кюн болгъанына 
да къарамай, «Заман» газетни баш 
редактору Атталаны Жамал, КъМР-ни 
Жамауат палатасыны председателини 
заместители Людмила Федченко, Жа-
зыучуланы союзуну таматасы Хачим 
Кауфов, «Къууанч» киностудияны 
къурагъанла, эгечле Занибекланы За-
рема бла Зухура, Къулийланы тукъум-
лары, Османлары,  Элдарны эрменли 
къайынлары да анга ыразылыкъларын 
билдирирге келген эдиле. 

Жыйылыуну ачхан Кауфов ол кюн 
байрамгъа бурулгъанын, жаш адамла-
ны санында, Элдарча, къоллары, жю-
реклери ачыкъла болгъанына ыразы 
болгъанын айтханды. Мынга салгъан 
къыйынынг кесинге уллу къууанч бла 
къайтсын, деп анга алгъыш да этгенди. 

Атталаны Жамал Осман улу Черек 
районда спортшколагъа, межгитни 
ишлетирге, башха жумушлагъа да 

Къайсыннга уллу сюймекликни 
ачыкълагъан асыллы иш

миллионушар сом бла чекленирик-
диле, башхача айтсакъ, ол фермер 
мюлк къурала башлагъанда этилген 
къоранчла чакълы бирдиле. Элли 
адам ол ырысхыны ишни башлагъан-
да хайырланып бошагъан эсе, андан 
ары кеси иш бла тюшюрген файда бла 
ишлерге керекди.

КъМР-ни  Правительствосунда 
айтханларына кёре, жангы система 
гитче фермерчиликни айнытыугъа 
себеплик этерикди. Предпринима-
тель иш башлагъан кезиуде болум 
кредитсиз айнырыкъ тюйюл эсе, ол 
бек къоркъуулу затды. Сёз ючюн, ол 
ишлеп башлагъан биринчи жылда 
тирлик ол мурат этген чакълы бир 
болмаса, ёнкючге алгъан ахчаны 
артха къайтаралмай къалыргъа 
боллукъду. Грант система аллай зат-
ланы унамайды. Аны бла бирге, Пра-
вительствода айтханларына кёре, 
субсидияла конкурс эм ачыкъ халда 
берилликдиле. Битеу алып айтханда, 
быйыл иш башлагъан фермерлеге 

грантла 103 миллион сом, юйюр мал-
чы мюлклени грантларына уа – 222,5 
миллион сом къоратыр мурат барды. 

Дагъыда Правительствода айтхан-
ларына кёре, фермерлеге грантла 
бла болушлукъ этиуню программасы 
– ол регионну башчысы Арсен Ка-
ноков толтуруучу властьны бойнуна 
салгъан, гитче бизнесни айнытыуну 
алгъа тамамланырыкъ борчларын-
дан жаланда бириди. Ол системаны  
жашауда бардырылгъаныны хайы-
рындан регионда гитче бизнес иги да 
айныгъаны кёрюнюп турады. 

Шёндю Къабарты-Малкъарда 5,7 
минг гитче эм орталыкъ предприятие 
эм 28 мингден аслам да энчи пред-
приниматель ишлейдиле. Предпри-
нимательствону проблемаларын си-
стемалы тинтиуню Миллет институту 
берген шартлагъа кёре, 2009 жылда 
гитче предприятиялада ишлегенлени 
саныны кёбейиую бла республика 
ючюнчю жердеди. Предприятияла-
ны файдаларына регионда налог 

салымла да законнга тийишлиликде 
бек азына тюшгендиле. 

Гитче бизнесге бюджетден эм 
бюджетде болмагъан фондладан 
болушлукъ этиу да кёбейе барады: 
2011 жылда ол ишге 1,4 миллиард 
сом берилген эди, гитче бизнесге 
ахыр 5 жылны ичинде къыралны жа-
нындан 1,7 миллиард сом болушлукъ 
этилгенди.

Къабарты-Малкъарда жангы грант 
программаны жашауда бардырыу 
боллукъ тау-лыжа курортлада фер-
мерчиликни айнытыугъа себеплик 
этерикди, дейдиле. Республиканы 
оноучуларыны келечилери эм Ши-
мал-Кавказ федеральный округда 
Президентни толу эркинлиги болгъан 
келечисини кёп кере айтханларына 
кёре, курортлагъа аш-азыкъ продукт-
ланы берлик эллилени да кёллендирип 
турлукъдула. Грантла алгъанланы бир 
кесеги кеслерини бизнеслерин аны 
бла байламлы этерик окъуна болурла. 

«Комсомольская правда».

дырылады. КъМР-де абхаз-
лы доброволецлени союзуну 
председатели Казбек Яхагоев  
айтханнга кёре, быйыл ары 
къыркъ адам барады. Алагъа 
чекде тюберикдиле,алайдан 
санаторийге дери ашырыкъ-
дыла. 

Солургъа баргъанла жу-
мушакъ автобусда, сюйселе 

къошулгъанлы - 455 жыл, Билимни, 
шахарны да кюнлеридиле. Бу залда 
республикада тюрлю-тюрлю жерле-
де ишлеген бек игилени да игилери 
олтурадыла. Бюгюн аланы, бизни жи-
гитлерибизни, алгъышларыкъбыз. Бу 
адамла бизни ёхтемлигибиздиле- деп, 
Ауэс Бетугановха, быллай огъурлу иш 
этип, жаш адамлагъа юлгю болууда 
жол кёргюзтгени ючюн ыразылыгъын 
билдиргенди.

Артий комитетни Север Кавказда фессор, РФ-ни эм КъМР-ни  сыйлы 
врачы Хутуйланы Светлана, Нальчикде 
биринчи номерли клиника больницаны 
баш врачы Николай Шогенов, Ис-
кусстволаны Север-Кавказ  къырал 
институтуну проректору Эфендиланы 
Фуад, Нальчикде культура эм солуу 
паркны генеральный директоруну орун-
басары Улбашланы Хызыр дагъыда 
башхала бар эдиле. Залда Чеченден, 
Ингушетиядан, Север Осетия-Алания-
дан, Юг Осетиядан келген къонакъла 
да олтурадыла.

Джульетта Мезова, Чечен, Юг Осетия, 
Ингушетия  республикаладан келген 
Магомет Ясаев, Надар Гуцадзе, Ала-
удин Эсмирзиев, дагъыда башхала 
да саугъаланнганланы, залда олтур-
гъанланы да жарыкъ тепсеулери, ариу 
жырлары бла къууандыргъандыла.

Ингирде  Халкъла аралы чыгъарма-
чылыкъны жамауат академиясыны 
вице-президенти, «Россейни меце-
наты» деген атха тийишли болгъан 
Хабаша Хатуевни туугъан кюню бла да 
алгъышлагъандыла. Къууанчлы жый-

эс бургъанлай тургъанын, алай бир 
заманда аны адамла билсинле деп 
кюрешмегенин, бютюн не жаны бла 
да адепли болгъанын белгилегенди. 
Арт жыллада культурагъа тийишли 
эс бурулмагъанында, Элдарны Къу-
лийланы Къайсынны эсгертмесине 
жангыртыргъа салгъан къыйыны бек 
магъаналы, керекли иш болгъанын 
чертгенди. 

Поэтни адамлыкъ ышанларына, 
сейирлик чыгъармачылыгъына да 
бийик багъа бергенледенди Людмила 
Федченко. Ол бу жол да Къайсынны 
совет поэтле бла жууукълугъун, аз 
санлы малкъарлыла орус халкъ бла 
бирге болса кереклисин, Къулий улу 
аны терен ангылагъанын белгилеген-
ди. Бюгюнлюкде бизге аны къалай 
жетмегенине жарсыгъанын, Элдаргъа 

да уллу хурметин билдиргенди. 
Занибекланы Зухура да, хар таулуча, 

поэтни чыгъармачылыгъы бла ёхтем-
леннген къызларыбызданды. Ол, аны 
назмуларын ахшы билгенине шагъат 
этгенча, Къайсынны адамлыкъны 
шартларын ачыкълагъан тизгинлерин 
Элдаргъа атап окъугъанды.

Жыйылыуда билмей тургъанлай 
акъылманны тизгинлерин окъургъа 
сюйгенле дагъыда чыкъгъандыла. 
Бешжыллыкъ Инармас Саральпов 
бла Хачим Кауфов да эшитдиргендиле 
поэтни назмуларын. Сёзсюз, ала жый-
ылыугъа энчи къууатны, магъананы 
бергендиле. Къайсын кеси арабыздан 
кетгенликге, аны тизгинлери уа жашны, 

абаданны да жашау нёгерлери бол-
гъанлай къалгъанын кёргюзтгендиле. 

Ол къадар ариу, ыспас сёзню эшит-
ген Османланы жашлары уа бир кесек 
абызырагъанча окъуна эди. Къара 
кёзлюклерин да аны ючюн тешмегенча 
эди. Жаланда жыйылыуну ахырында 
кетерди ол аланы кёзлеринден. Анга 
кезиу жетгенинде, сёз айтмай къуту-
лалмазлыгъын ангылап, микрофонну 
къолуна алды. 

- Къулийланы Къайсынны ахыр жол-
гъа ашыргъанда, мен алыкъа школда 
окъуй эдим, -деп башлады Элдар. 
- Алай ол кюн Нальчикде болама да, 
эрттенликде, бир киши да уятмай, 
кесими жюрегим алай сюйюп, Шо-
генцуков атлы театргъа барып, поэтни 
ашыргъанланы санында болгъан эдим. 
Жыйырма бла жети жылдан сора уа 
аны эсгертмесин жангыртыргъа ман-
га тюшгенин кесиме сыйлы, жууаплы 
ишге санагъанма. 

Артда къысха ушагъыбызда уа ол: 
«Мен быллай жумушланы сюймейме. 
Къайсын ючюн келгенме, - деп билдир-
ди. Сора аны дагъыда быллай мураты 
барды: эсгертмени тюп жанында чы-
ракъчыкъла жанып, кёрюнюп турурча 
этерге.

Дагъыда жыйылыуда Къулийланы 
атларындан тукъум тамата Малик, 
поэтни юй бийчеси Элизат бла жашы 
Ахмат сёлешгендиле. Аланы хар бири-
ни сёзлеринден тышында, хар солуула-
рында, интонацияларында, къарамла-
рында да уллу ыспасны, ыразылыкъны 
эшитирге, сезерге боллукъ эди. 

САРАККУЛАНЫ Асият.
Суратланы автор алгъанды.

Гитче бизнес бла кюрешген юйюрлеге болушурукъдула
Ыннала бла аппала Абхазияда солурукъдулаЫннала бла аппала Абхазияда солурукъдула

ЖЫЙЫЛЫУ

Жамауатда сыйлары жюрюгенлеге 
махтау салгъандыла

Бабаланы Солтаннга быйыл 90 жыл боллукъ эди

артыкъда пропаганда бёлю-
мюнде ишлегенимде, тарых 
темагъа хазырлагъан мате-
риалларын манга келтириучю 
эди. Министр болуп тургъанлай, 
илму статьяла заман тапханына 
сейир этиучю эдим. Аны мен 
бек жаратхан ахшы ышан-
ларындан бири башхалагъа 
бийикден къарамагъаны эди. 
Кесин кётюрмеген оноучуну 
мен бек акъыллыгъа санайма. 
Къуллукъгъа илиннгени бла 
ахырда тюрленип, башларын 
ёрге ёхтем кётюрюп, бош адам-
ла бла саламлашыргъа кюсе-
мегенлени да кёргенбиз. Тап 
жууукълары бла окъуна. 

Солтан аллайладан тюйюл 
эди. Аны къатында мен ким 
эдим? Ол а, орамда манга 
тюбесе, тохтап, саламлашмай, 
саулукъ-эсенлик сормай оз-
магъанды. Бош адамла бла бир 
тенгшиде сёлешгени ючюн ми-
нистрни даражасы тюшмеген-
ди, бютюн кётюрюлген этгенди.

Таулула кёчгюнчюлюкден 
къайтып, миллет кадрла ке-
рек болгъанларында, право 
низамны сакълаучу органлада 
иш сынауу болгъан Баба улу-
на министрни орунбасарына 
саладыла майор чыны бла. 
Ызы бла партияны обкомуну 
административ бёлюмюню 
таматасы болады. 1961 жылда 
КъМАССР-ни ич ишлерини 
министри Я.А. Щербаковну 
башха ишге кёчюредиле да аны 
орунуна полковник Баба улун 
тийишли кёредиле.

Жангы министр кадрланы 
сайлаугъа уллу магъана берген-
ди. Аладан жууаплылыкъны да 
къаты сурагъанды. Ич ишлени 
органларында ишлерге келген 
хар адам бла кеси ушакъ эт-
генди. Къаты, алай тюзлюкню 
сюйген министр эди, деп эсге-
редиле аны бла бирге ишлеген-
ле, бусагъатда уа – пенсиячыла. 

Б. Думаевни эсгериулерин-
ден: «Алтмышынчы жылланы 
ахырында  партия къуллукъчу-
лагъа – горкомланы, райком-
ланы секретарьларына тийип 
амал жокъ эди, не тюрлю осал 
ишлери болса да. Баба улу уа 
законнга бузукълукъ этгенлени 
жолларын таукел кесгенди. Ол 
министр болгъанда, жууапха 
тартылгъан эдиле райкомну 
биринчи секретары Лежепёков, 
райисполкомланы председа-
тельлери Киселёв, Елканова, 
дагъыда партбюроланы бир-
бир членлери. Закон бийик эди 
къаллай уллу къуллукъдан да».

Баба улу ич ишлени орган-
ларына башчылыкъ этгени 
бла бирге жамауат къуллукъчу 
да эди. Заюковода эм къон-
шу элледе жашагъанла аны 
республиканы Баш Советине 
депутатха бир ненча кере ай-
ыргъандыла. Ол депутатлыкъ 
борчун айыпсыз толтургъанды. 
Элледе терк-терк бола тургъан-

ды. Алада  жашагъанла-
ны жарсыуларына тын-
гылап, болушлукъ этер 
амалланы излегенди. 
Заюковчула артыкъда 
Солтанны ариу кёрген-
диле, анга не заманда 
да жарыкъ тюбегендиле.

Милицияны генерал-
майору Бабаланы Сол-
тан, МВД-ны Нальчикде 
школуна башчылыкъ 
эте, кесини иш сына-
уун жаш офицерлеге 
къызгъанмай бергенди. 
Пенсиягъа чыкъгъандан 
сора да ол бош турал-
магъанды. Къабарты-
Малкъарда тарыхны эм 
культураны эсгертмеле-
рин сакълау жаны бла 
обществону таматасы 
болуп талай жылны иш-
легенди. Мен материал 
алыргъа анга кёп кере 
баргъанма. Эринмеучю 
эди, къагъытларына къа-

рап, манга керекли затланы 
билдирирге. Кеси да дайым 
жазып тургъанды газетге. 

Халкъын бек сюйгенди Сол-
тан. Малкъарны чынтты патри-
отларындан бири эди, алай 
болмаса, къарачайлыланы 
бла малкъарлыланы тарых-
ларын къазып айланмаз эди. 
Ана тилинде чыкъгъан газетни 
дайым окъугъаны, анга кеси 
да жазып тургъаны да шагъат-
лыкъды айтханыбызгъа. Бир-
бирде тарых темагъа кетгенин 
билдирирге редакциягъа кели-
учю эди, ма алай къайгъыра 
эди ол тарыхыбызгъа, тили-
бизге, адет-тёрелерибизге.

Аны дагъыда бир огъурлу 
ишини юсюнден айтыргъа 
сюеме. Бу хапарны мен Сол-
танны кесинден эшитгенме. 
Къулбайланы Алексейде къо-
накъда болгъанымда айт-
хан эди. Баба улуну аскерде 
жесирден къачханланы эм 
къуршоудан чыкъгъанланы 
ишлерине къарагъан комисси-
ягъа айыргъандыла. Эслеген 
болур эдиле тюз адам бол-
гъанын. Аны болушлугъу бла 
кёпле, трибуналгъа берилмей, 
жангыдан аскер бёлюмлеге 
жиберилгендиле.

Жесирде болгъанланы биз-
ни къыралда сатхычлагъа 
санагъандыла. Ол ары къа-
лай тюшгени бла кишини 
иши жокъ эди, Сталинни 237-
чи номерли приказы бол-
гъанды: пленнге тюшгенлени 
барын да сатхычлагъа са-
наргъа, юйлеринде адамла-
рын, 12-жыллыкъ сабийлеге 
дери да, жууапха тартыргъа. 
СМЕРШ-чилеге ол кюйсюз 
оноуну алжаусуз толтурургъа 
«чырмаулукъ этгенле» Баба 
улу Солтанча адамла эдиле.

Право низамны органланы 
ветеранларыны республика 
совети кесини жыйылыуунда 
Ленин атлы проспектде 11-чи 
номерли юйню къабыргъа-
сында генерал Бабаланы 
Солтаннга эсде турлукъ таш 
къанга орнатыуну юсюнден 
Нальчик шахар администра-
циягъа предложение берген-
ди. Солтан кёп жылны анда 
жашагъанды. Ол башлам-
чылыкъны РФ-ни МВД-сыны 
КъМР-де шёндюгю министри 
генерал С.В. Васильев да 
къабыл кёргенди.

Баба улу дуниядан кетгенли 
онюч жыл болду. Аны ахыр 
жолуна ашырыргъа кёп адам 
жыйылгъан эди. Республика-
ны право низамны сакълаучу 
органларыны ветеранларыны 
эм аны таныгъанланы эсле-
ринде ол тюзлюкню жакъы-
сыча, кесини борчуна керти-
чиликни, чынтты адамлыкъны 
юлгюсюча къалгъанды.

КЪУЛБАЙ улу Алий.

Зольск  районну  тепсеу  коллективи.Зольск  районну  тепсеу  коллективи.

Борис Паштов Раиса Рамазанованы саугъалайды.Борис Паштов Раиса Рамазанованы саугъалайды.

Кючменланы Фатима саугъаланады.Кючменланы Фатима саугъаланады.

Абхазиягъа тебирегенле.Абхазиягъа тебирегенле.

таянып, сюйселе олтуруп 
барлыкъдыла. Аппала бла 
ыннала эрикмей жолну къыс-
хартырча анда телевизор, 
радио да бардыла. «Единая 
Россия»  партияны регион 
бёлюмюню исполкому уа  жо-
лоучулагъа тынгылы аш-суу 
хазырлагъанды. 

ХОЛАЛАНЫ Марзият.

Генерал - тарыхчы

сайлайдыла. 
Озгъан бараз кюн Нальчикни Къы-

рал концерт залында аллай къууанчлы 
ингир болгъанды. Ары башха кюн-
леден эсе кёп адам келгенди. Ингир 
башлана, жарыкъ музыка эшитилген-
ден сора, КъМР-ни сыйлы артисткасы 
Джульетта Мезова, аны бардыра, 
«Россей эм Кавказ» деген  къууанчлы 
ингирни  ачылгъаныны юсюнден 
билдирип, сахнагъа КъМР-ни Дин эм 
жамауат организацияларыны ишлери 
жаны бла къырал комитетни башчысы 
Борис Паштовну бла Ауэс Бетугановну 
чакъырады.

-Сентябрь айны биринчи кюнюнден 
башлап, бизни республикада кёп 
тюрлю байрамла бардырыладыла, 
- дегенди Борис Паштов. -  Ала, билге-
нигизча, Къабарты-Малкъар Россейге 

вице-президенти бла бирге бюгюн 
бери жамауат жашаугъа тири къатыш-
ханланы, Россейни бла Къабарты-Мал-
къарны араларында байламлыкъланы 
кючлендириуге уллу къыйын салгъан-
ланы чакъыргъанларын айтханды.

Ызы бла саугъалау башланнганды. 
Атлары айтылып, сахнагъа чакъырыл-
гъанланы арасында  республикалы 
«Заман» газетни баш редактору, 
КъМР-ни Жамауат палатасыны пред-
седателини орунбасары, РФ-ни эм 
КъМР-ни  культураларыны сыйлы къул-
лукъчусу Атталаны Жамал, республи-
каны муниципальный Черек районуну 
администрациясыны  башчысыны 
орунбасары Раиса Рамазанова, КъМР-
ни Саулукъ сакълау министерствосуну  
аллергология  арасыны баш врачы, 
медицина  илмуланы доктору, про-

Саугъаланнганлагъа дипломла, 
алтын суу ичирилген майдалла бла 
кубокла берилгендиле. «Кабардинка» 
тепсеу ансамбльни солистлери, Зольск 
районну  «Гитче жигит» деген той-оюн 
коллективи, жырчыла Гергъокъаланы 
Халимат, Ирина Даурова, Ауэс Зеушев, 

ылыу кечеге дери баргъанды. Залдан 
кетерге ашыкъгъан жокъ эди. Алай  иги 
эди концерт программа да. Анда орус, 
малкъар, къабарты, чечен, ингуш, дю-
гер тилледе да жырла эшитилгендиле.

ХОЛАЛАНЫ Марзият.
Суратланы автор алгъанды

Солдан онгнга: Хачим Кауфов, Атталаны 
Жамал, Османланы Элдар, Къулийланы 
Элизат, Людмила Федченко.

КЪАЖАУ ТУРУУ

Дагъыстанлы танышларым 
эки бети да ууакъ басма жазма  
бла толгъан къагъытны берген-
диле. Манга айтханларына кёре, 
аллай къагъытланы юйдеги 
принтер бла басмалайдыла. 
Прикаспийск районда жашагъ-
анладан бир-бирлени почта 
ящиклерине атадыла.

Бу чакъырыуну тексти бла 
–«Дагъыстанны, моджахедле-
рини республикада жашагъан-
лагъа этген чакъырыу сёзлери 
бла»-тынгылы шагъырейленн-
генден сора бек алгъа анда ха-
латлагъа эс бурдум. Андан сора 
да, «насыпны письмомунда» 
айтылгъанны да бир окъугъан-
лай ангыларгъа бек къыйын эди. 
Текст адам иги ангыламазча 
айтымладан, авторну менсиниу-
люклеринден топпа - толу эди эм 
«Дагъыстанны моджахедлери» 
бизден не излегенлерин бир 
кере окъугъанлай ангылагъан 
къыйын эди.

Жаланда къагъытны экинчи 
бетини ахырындагъы абзац ан-
гылатхан эди болумну. Тыйгъыч 
белгилени тийишли жерлери-
не салып, сиз да ангыларча 
этейик аны: «Уучулагъа, агъач 
къалауурлагъа, егерьлеге, агъ-
ачланы къырыучулагъа-агъач-
лагъа артыкълыкъ этген битеу 
малгъунлагъа - агъач кёгет 
жыйыучулагъа, сюрюучюлеге, 
табийгъатны сюебиз дегенлеге, 
малларын  кютюп айланнган-
лагъа, табийгъатда солургъа 
чыкъгъанлагъа, зийначылагъа, 
маёвкаланы, наныкъланы эм 
шишликлени сюйгенлеге, ша-
харладан эм элледен тышында 
агъачлада, таулада машинала 
бла айланыргъа сюйгенлеге, 
спортсменлеге, кеси аллары-
на жюрюгенлеге: агъачлада, 
таулада, суу, кёл жагъалада, 
карьерледе айланнганлагъа! 
Билигиз деп айтабыз, шахарла-
дан бла элледен тышындагъы 
жерле барысы да, кече, кюн да 
моджахедлени контролюндады-
ла. Ол жерле барысы да мын-
дан ары сизникиле тюйюлдюле. 
Ким кёрюнсе да ол жерледе 
– ол къазауат бардыра тургъан 
муслийманланы душманыды, 
гяуурланы болушлукъчусуду, 
шпионду!!!»

Кёресиз да! Ахырына келип 
тохтагъан тюйюлмюдю ол? 
Энди биз кеси къыралыбызда, 
кеси жерибизде шпионла бол-
дукъ, муслийманланы душман-
лары болдукъ (къайсы муслий-
ман душманы болгъаныбызны 
ангылаялмай къалдыкъ ансы). 
Бизни айланыргъа, жюрюрге 
конституциялы эркинлигибиз 
бар эсе да, кимле эселе да би-
реуленле бизни жашау этиучю 
жерибизни кенглигин азайтып, 
аны шахарланы бла эллени 

Моджахедле тёгерекдеги къудуретни приватизациялагъандыла
чеклерине сугъаргъа кюреш-
генлери  сейир тюйюлмюдю?

Алгъын бандитле агъачлада 
ёлтюрюлген адамланы юсле-
ринден къарамларын жерден 
алалмай айтырларын-къалыр-
ларын билмей сёлеширге кю-
решиучюлери эсимдеди. Дагъ-
ыстанны Буйнакъ районунда 
2011 жылда октябрьде Шикарта 
элде жашагъан 62-жыллыкъ 
киши къалай ёлтюрюлгенин 
тинтгенде ачыкъ болады – 
пенсиячы Зейнулла Устарханов 
жолдашы бла уугъа баргъанда, 
бири биринден айырыладыла. 
Тенгин тапмагъандан сора 
Устархановну нёгери аны тас 
болгъанын полициягъа билдир-
генди. Полициячыла агъачны 
тинтгенде, пенсиячыны эм аны 
итини ёлюклерин тапхандыла. 

Аланы къатында «агъач ки-
шиле» тургъан курканы ичинде 
бандитле унутуп къачхан аш-
азыкъ затла эм от-окъла тап-
хандыла. Эштада, уучу, кийик 
жаныуар излей барып, кеси 
да билмей, бандитлеге тюбеп 
къалгъан болур эди. Ала уа бу 
агъачда жашап тургъанларын 
букъдурур муратда бу абадан 
адамны, автоматдан атып, элек 
этип къойгъандыла. 

Ол къанлы ишни къалай 
ангылатыргъа кюрешгенди дин 
фанатлагъа бойсуннган сайт? 
Ма 2011 жылда 31-чи октябрьде 
сайтда айтылгъан сёзле: «Те-
мирхан Шура (Буйнакъ) рай-
онда агъачда болгъан къанлы 
ишни юсюнден биз кертисин 
билмейбиз».

Андан эки ыйыкъ алгъа 2011 
жылда 16-чы октябрьде Дагъ-
ыстанны Къарабудахкент рай-
онуну Сергокъала элинден 
Манасха баргъан автомобиль 
жолну 22-чи километринде 
кюйдюрюлген, окъ тешиклери 
болгъан «Нива» автомашина 
табылгъан эди, ичинде да эке-
уленни  ёлюклери бла. Жол 
жанында окъ тийген жаралары 
бла да  бир ёлюк. Ёлгенле Мю-
рего элде жашагъанла эдиле. 
Жууукъларыны айтханларына 
кёре, ала уугъа атланнган эдиле. 

Бу мурдарлыкъ эм адамсыз-
лыкъ къанлы ишни кимле этген-
лери ачыкъды. Алай жаланда 
«агъач кишиле» этиучюдюле. 
Бу жол да уучула замансыз за-
манда, керексиз заманда, тап-
сыз  жерде болгъандыла. Сора 
кеси ауаналарындан къоркъа 
айланнган, агъачда тюбеген 
хар адамны да правону къору-
улаучуланы «тасхачыларына», 
«шпонларына» санагъанладан 
сауутну кючю бла къутулургъа 
кюрешгендиле, автоматны сам-
палындан басып.

Сакъаллы жигит жашланы 
кеслерин тюзге санагъан, 2011 
жылда 17-чи октябрьде этген 

билдириулеринде биз не зат 
окъуйбуз: «Россейни асламлы 
информация органлары ол 
адамланы моджахедле ёл-
тюргендиле, дейдиле. Сайтда 
айтылгъанына кёре, ол жерде 
моджахедлеге бек аз тюберге 
боллукъсуз, алайда ГРУшникле 
уа топпа-толудула», - деп кесле-
рин къорууларгъа кюрешедиле. 
Окъуйбуз.

«Чакъырыу» къагъытда ай-
тылгъанын агъачлада бола 
тургъан бузукълукъла бла тен-
глешдирип къарасанг, сейир 
этерча оюмгъа келесе. Алгъын 
ваххабит аскерчиле адамла-
ны сюдсюз этилген акъылсыз 
оноула бла автоматладан ёл-
тюрюулени не жаны бла да биз 
этмегенбиз деп тургъан эселе, 
энди кеслерини малгъунлукъ 
ишлерин халкъгъа билдирип, 
алгъын да, ётюрюкден сора, 
абери айта билмегенлерин кёр-
гюзтгендиле. 

Бандитле халкъны къоркъу-
тургъа кюрешгенлерин бошдан 
айтмагъанларын дагъыда бир 
къанлы ишлери бла баям этген-
диле. 2012 жылда Дагъыстанны 
Къарабудахкент районуну Кака-
шура элини тийресинде агъачда 
беш уучуну ёлюклерин тапхан 
эдиле, къоллары, аякълары да 
темир жипле бла байланып. 
Ала бешиси да лесничествода 
агъач къалауурла эм егерьле  
болуп ишлеп тургъанла  эдиле. 
Тинтиулени бардыргъанланы 
оюмларына кёре, была агъачда 
боевиклеге тюбеп къалгъанды-
ла. Бандитле аланы байлагъан-
дыла, тобукъландыргъандыла, 
эки автоматдан бла бир тапан-
чадан атып ёлтюргендиле. 

Ёлгенле моргга ала ёлтюрюл-
ген жерни сапёрла тынгылы 
тинтгенден сора тапдырылгъан-
дыла. Алай бошдан этилмеген-
ди. Къуру ёлгенлеге  окъуна да 
намыс этмеген дин фанатикле 
саулагъа не этериклерин киши 
да билаллыкъ тюйюлдю. 

Сёз ючюн, Къабарты-Мал-
къарны Бахсан эм Прохладна 
районларыны чеклеринде 2010 
жылда 24-чю декабрьде егерь 
Арсен Саблировну ёлюгюн тап-
хан эдиле. Аны беш кюн андан 
алда Ставропольеден келген 
жети уучуну ёлтюрген бандит 
подпольяны членлери жесирге 
алгъан эдиле. Алайда тинтиу 
ишлени бардыргъанда, «Аллах-
ны аскерчилери» салгъан, ёлюк-
ню алыргъа келгенледен адам 
басса атыллыкъ устройство 
атылгъанды. Ол чачылгъанда 
МВД-ны къуллукъчуларындан 
бирини аягъы эм бели жаралы 
болгъандыла. Ма ол шарт окъу-
на шагъатлыкъ этеди ваххабит  
къауумлада адамлыкъ эм ниет 
деген затла болмагъанларына. 
Ала ёлюклеге да минала сала-

дыла, къартланы ёлтюредиле, 
бир заманда да сауутну адамны 
юсюне айландырып сампалын-
дан басмазлыкъ адамланы жо-
ядыла. Былайда  сёз уучуланы 
юслеринден барады. 

Аналитика обзорчулукъ этип 
къарасакъ окъуна, ахыр оз-
гъан жылланы ичинде бизни 
жерлерибизде дин фанатикле-
ни къолларындан кёп мамыр 
адам ёлгенди. Бек уллу бушуулу 
иш Къабарты-Малкъарда 2007 
жылда ноябрьде болгъан эди. 
Ол кезиуде Чегем районда бан-
дитлени базалы лагерьлерине 
тюбеп къалгъан 9 уучуну бла 
агъач къалауурну ёлтюрген 
эдиле бандитле. Нальчикде 
жашагъан, 60-шар жыллары 
болгъан эм андан да абадан бе-
шеуленни бандитле алайда окъ-
уна ёлтюредиле, аланы ашырып 
айланнганланы – Тёбен Чегемни 
тийресинде жашагъан эллиле-
ни уа - бандитле ёлтюрюрден 
алгъа бек къыйнагъан эдиле. 
Ала, уучу итлени да жарсыусуз 
ёлтюргенден сора да, уучуланы 
ёлюклерин тонагъандыла. 

2010 жылны ноябринде Че-
гем районда Лячинкъая элни 
тийресинде камуфляж кийимли 
шайтанла эки пенсиячы уучуну 
ёлтюредиле. Аладан бирине 69 
жыл, экинчисине 64 жыл бола 
эди. Ала жолдан бир жанына 
чыгъып тохтагъанлай, «Ока»  
автомобильде олтуруп тургъан-
лай ёлтюргендиле. Кеслерин 
«муслийманлылагъа» санагъан, 
шериатны мардалары бла жа-
шагъанла былайда да уручулукъ 
къылыкъларын кёргюзтгендиле. 
Орталыкъ бузукъчу окъуна, иги-
аман эсе да, ниетни кодекси 
деген адетни унутмайды. Энчи 
алып  айтханда, кесин адамгъа 
санагъан уручу битеу тапханын 
алып кетмейди, сабийни неда 
къарт адамны аберисин да 
урламайды. 

«Агъач кишиле» уа аллайла 
тюйюлдюле. Ала, 4-чю ноябрьде 
Лячинкъаяны къатында пен-
сиячыланы ёлтюрюп, адам 
къанына боягъан къоллары бла 
ёлтюргенлерини  хуржунларын 
къармагъандыла. Эски сотовый 
телефонну алгъандан сора да, 
бек тюз эм бек адепли динни 
тутабыз деген бу малгъунла эски 
ушкокну да алып кетгендиле. 

Террористле ненча уучуну, со-
луй айланнганланы, туристлени, 
къалияр къазаргъа баргъанла-
ны, сюрюучюлени ёлтюргенле-
рини тизмесин андан ары да 
бардырыргъа боллукъ эди, бол-
сада аны бла болум тюрленирик 
тюйюлдю: бандитле Кавказны 
халкъларын къоркъутур, аланы 
кеслерине бой салгъан сюрюуге 
айландырыр эм айтханларын 
этдирир ючюн, къолларындан 
келгенни аямай кюрешедиле.

Ол кюреш халкъны ачыулан-
дырады эм къажауландырады. 
Аллай къажаулукъла да бир 
бирден башхадыла. Сёз ючюн, 
Дагъыстанны Къарабудахкент 
районунда 27-чи февральда 
беш уучуну ёлтюргенлеринден 
сора эки кюн озуп, ол тийреде  
жашагъанладан 100-ге  жууукъ 
адам М29-чу номерли автомо-
биль жолну кесип тохтагъан эди-
ле. Адамла правону къоруулаучу 
органлагъа ол къанлы ишлени 
этип айланнганланы табыгъыз, 
тутугъуз деп дау этгендиле. 

Ала «моджахедлени» шахар-
лада эм элледе жашагъанлагъа 
табийгъатха солургъа, агъач 
байлыкъланы жыяргъа чыкъ-
сагъыз ёлтюрлюкбюз дегенле-
рине да эс бурмайдыла. Аны 
бла байламлы муслийманланы 
Ставрополь крайда Дин управ-
лениясыны муфтийи Мухаммад 
хажи Рахимов былай айтханды: 
«Эркинликни баш муратларын-
дан бири-эркин эм къоркъуусуз 
айланыугъа эркинликди.

Зараны болмагъан адамны 
ёлтюрюу- бек уллу гюняхды 
эм шериат адамны жашаууна, 
ырысхысына эмда къоркъу-
усузлугъуна сугъанакълыкъ 
этгенни бек къаты жууапха тар-
тыргъа деп тохташдыргъанды. 
Адамны жашауу  тийшлисича 
къорууланмай эсе, ол къырал эм 
жамауат иги ишлемегенлерини 
шартыды. Бузукъчулукъ ишлени 
кёбейе баргъанларына ниет 
тазалыкъны, адамлыкъны, Ал-
лахдан къоркъууну, бузукълукъ 
иш этгени ючюн жууапха тар-
тыллыкъны къажау салыргъа 
керекди». 

Былайда ахыр сёз айтыр 
заман болгъанды. Ислам бла 
къара ниетлерин жабаргъа 
кюрешип, жангы «низамны» 
тохташдырыргъа жанларын 
атханла, энди кюч структу-
раланы келечилерин къоюп, 
бизге-Кавказны мамыр хал-
къына - къажау урушну баш-
лагъандыла. Алайды да, сейир 
этерча да тюйюлдю-бу «керти 
дин иелери», жашау багъалы 
зат болгъанын билгенлерича, 
адамны ёлтюрюрге да эркин-
биз дегенлерине. Сектантладан 
андан сора не сакъларгъа бол-
лукъду да?

Алайды да, энди бизни жа-
ланда эки жолубуз барды: бу 
малгъунлагъа бойсунургъа неда 
алагъа къажау кюрешни барды-
рыргъа. Башха жол а жокъду, 
нек дегенде ол мугут кибикди. 
Къырып, кюйдюрюп кетерме-
сенг, кёбейип барлыкъды. 

Мен «моджахедлени» урушха 
чакъыргъанларына  хазырма 
деп жууап этеме. Энди, намыс-
лы окъуучула, кезиу сизникиди!

Висхан ХАЛИДОВ.

Окоплада жазылгъан, 
уруш аз шошайып, эс 
жыйгъан кезиуде тырналып 
атылгъан къагъытла. Къа-
лай багъалысыз сиз! Анала, 
эгечле, келинле кече, кюн да 
сакълагъан письмола. Бир-
леге къууанч, бирлеге уа бу-
шуу, жиляу да келтиргенле. 
Кёпле, кёз гинжилеринча, 
букъу къондурмай, чулгъап 
сакълагъан асыралгъанла. 
Заман саргъалтып, жыл-
тырыргъа жетип, кючден 

Хорламны солдатлары

алыкъа къагъыт иймегиз. 
Белгили адресибиз жокъду. 
Мында табийгъат аламатды. 
Бек ариу агъач барды. Юйле 
эскича ишленнгендиле. Ки-
лисала  кёпдюле, кюн чыгъа 
эм бата туруп, ала алтынча 
жылтырайдыла. Адамла 
бизге гюлле бла тюбейдиле. 
Сау къалыгъыз, барыгъыз-
ны да къучакълайма». 

Ма ол къагъытчыкъны 
Мурат 25-чи июньда 1941 
жылда жазгъанды. Къы-

1944 жылда болгъан сер-
мешде Хамидни да душман 
огъу жояды. Ол хорлам биз-
ники боллугъуна ийнаныуун 
кесини биргесине элтгенди.

Бакъсанукъ да къан ийис 
этген уруш жолладан ёт-
генди. 1942 жылны октябрь 
айында Хабаровскеде жаяу 
аскерчилени училищесин 
бошап, Узакъ Востокда къул-
лукъ этеди. Ол жанындан 
Япония уруш ачар деген 
къоркъуу бар эди. Алай ба-

Жаудан артха турмагъан 
къарындашла

Самолётну къанат 
тюбюнде

Европалы къыралланы бир 
къауумларында болгъанма, 
алай Египетге барыргъа уа 
эсимде да жокъ эди. Эгечим-
ден туугъан къыз, путёвканы 
алып, мычымай анам да, сен 
да  Москвагъа жетигиз, бу-
руннгу пирамидаланы кёрюрге 
барабыз деп сёлешеди. Ий-
наныгъыз, къууанчымы чеги 
жокъ эди. Ол къыралны, аны 
айтхылыкъ  фараонларыны, 
Нилни, сфинксни юсюнден кёп 
хапарла, таурухла да эшитген-
ме. Ол сейирлик Клеопатраны, 
Рамзесни эм ариулугъу бла 
атын айтдыргъан Неферти-
тини жериди. Жууугъуму ол 
чакъырыууна угъай деялма-
дым.

Каирни башында он минг  
метр бийикиликде учуп бара, 
самолётну иллюминаторундан 
Гизаны пирамидалары ачыкъ 
кёрюнедиле. Стюардесса аны 
эсибизге салгъанда, кёпле  
темир къанатлыны тёгерек 
терезесине жан атдыкъ. Эниш-
герек тюшюп башлагъаныбыз-
да уа, тенгизден кёрюннген, 
артыкъ бийик болмагъан, юс-
лерин юзмез басхан тауланы 
кёребиз. Ол Сахара аулакъ-
ды, аны ызындан а сейирлик 
кёксюлдюм  бетли Къызыл 
тенгизни да.

Москваны Внуково аэропор-
тундан  учхан самолёт Египет-
ни юч уллу шахарындан бири  
-Хургаданы  аэропортунда  
къонады. Ары дери уа  стюар-
десса  ариу  ауазы бла анда 
хауаны болумуну юсюнден 
орус, ингилиз тилледе да  ай-
тады. Температураны къыркъ  
градусха жетгенин билдире-
ди.  Август ай болгъанына да 
къарамай, Москвада, жауун 
жаууп, сууугъуракъ эди. Беш 
сагъатдан а  аллай къызыу 
жерге келдик.

Къуралыулукъ, 
тизгинлик

Самолётдан тюшюп, та-
можня контрольдан ётгенлей, 
бизни  къара бурма чач, су-

ЖОЛОУЧУЛУКЪ

Депутат эм профсоюзну 
башчысы къырал компания-
ланы файдаларын халкъгъа 
къалай бла берирге бол-
лугъуну жолун тапхандыла.
Къырал иеликде болгъан 
компанияла тюшюрген 
файдаланы гражданлагъа 
юлешип берирге керекди 
деп предложение этгендиле 
Россейни кишиге бойсун-
магъан профсоюзларыны 
Федерациясыны башчысы 
Михаил Шмаков эм Къырал 
Думаны социология жаны 
бла Комитетини предсе-
датели Андрей Исаев. Ала 
«Россейни Путиннге юч 
тилеги» деген статьяларын-
да кеслерини программа-
ларына «Антиваучер» деп 
атагъандыла. Токъсанынчы 
жыллада болгъан экономи-
ка терсликлени ала къый-
налмай кетерир жолну да 
айтадыла.

«Биз къыралны иелигинде 
болгъан эм Совет Союздан 

Акъыл

Россейлилеге «антиваучерле»
берирге керекди дегендиле

къалгъан ырысхыланы, Газ-
промну бла «Роснефтьни» 
акцияларын эм башхаланы 
битеу ырысхыларын бирик-
дирип, фонд къурасакъ, 
ол фондну дивидентлерин 
алыргъа эркинликлени уа, 
сёз ючюн, 1991 жылны 1-чи 
январына дери туугъан-
лагъа бериуню тюзге са-
найбыз», - деп жазгъандыла 
Исаев бла Шмаков.

Аны бла бирге, авторланы 
оюмларына кёре, къырал 
компаниялада беш жыл-
дан кёп заманны ишлеген 
къуллукъчулагъа ол пред-
приятияланы акцияларын 
берирге керекди дивидент-
лени алыргъа эркинликле 
бла бирге.

-Приватизациялауну ол 
халкъда къурау битеу бары-
бызны да байыкъландыр-
лыкъды, - дейдиле авторла. 
Аны къурауну системасын 
жарашдыраллыкъла уа 
табылырла. Алай эсе да, 

алыкъа алай этерге жалан-
да эки амал барды. Граж-
данлагъа сатар эркинликсиз 
акцияла бериу неда аладан  
къырал компанияла къурап, 
алай дивидентлени жыйып, 
аланы уа жандауурлукъ 
ишлеге хайырланыргъа деп.

Шмаковну бла Исаевни 
башламчылыкъларына жол 
берселе, бизнесменлеге 
бек къыйын боллукъду. Сёз 
ючюн, ол статьяда олигарх-
ланы жандауурлукъ ишлени 
бардырыргъа борчлу этерге 
керекди деген оюм барды, 
ишчилеге да директорланы 
советлерине къатышыргъа 
эркинлик берирге керекди 
деген оюм.

Бу уллу предложения-
лагъа чиновникле эм экс-
пертле болмазлыкъ «анти-
ваучер» деп атагъандыла, 
аланы авторларына уа по-
пулистле дегендиле.

Интернет.

Баргъаны боллукъду.

миндиредиле. Аны бла бирге 
уа чемоданларыгъыз ючюн 
жарсымагъыз, аланы сиз 
олтургъан автобусха мында 
ишлеген адамла жюклерик-
диле, бир затыгъыз да тас 
боллукъ тюйюлдю деп тынчай-
тады гид. Ызы бла биз турлукъ 
къонакъ юйге дери ашырып, 
биргебизге келеди.                         

Жаланаякъ кишиле
Аэропортдан къонакъ юйге 

жетгинчи, автобус, башха ал-
лай мекямланы алларына да 
бара, адамланы тюшюре ке-
леди. Биз турлукъ жерге дери 
жарым  сагъатдан кёбюрек 
барыргъа тюшеди. Машинаны 
терезесинден  къарап  бара-
ма.  Аэропортдан бир кесек 
озгъанлай, жолну онг жанын-
да артыкъ уллу болмагъан 
жашау журтла, сол жанында 
уа сары юзмезли  къыйыры-
чеги кёрюнмеген къум аулакъ. 

Пальмаланы бир къауумла-
ры жашилдиле, башхалары 
саргъалгъандыла. Хауа ай-

ланмайды. Орамда  адам хаз-
на  кёрюнмейди. Бир кесекден 
а  сол жанында жашауу келген 
акъ сакъаллы, узун этекли, 
башында да быстыр чёргелген 
бир киши терек салкъында 
жаланаякъ олтургъанын кё-
реме. Баям, машина сакълай 
болур эди. 

Артда да аллай  кишилени 
кёп эслегенбиз. Ала кимледи-
ле, жаланаякъ нек жюрюйдю-
ле деп соргъаныбызда,  Абдул-
ла, гид жашны аты алай эди: 
«Мында кёпле жюрюйдюле 
алай, ала юйреннгендиле»,- 
деп къысха жууаплагъанды.                     

Аэропортдан иги да узакъгъа 
кетгенибизден сора бир кесек-
ге  жолну эки жанында архи-
тектуралары бла бири бирин-
ден ариу  «Альбатрос», «Алла-
дин», «Цитадель», «Титаник», 
дагъыда кёп тюрлю-тюрлю 
атлы  къонакъ юйле. Аланы ал-
ларында, арбазларында да кёп 
тюрлю юлкюле, терекле, кёкге 
жетерге итиннгенча пальмала, 
алада уа финикле. 

Андан да арлакъ кетгенден 
сора уа жолну онг жанында 
къум аулакъ. Къонакъ юйле-
ни  арбазлары тизгинлидиле, 
ариудула, тазадыла. Терекле, 
юлкюле, гюлле ёсген топуракъ 
алайлагъа башха жерледен 
келтирилгенди. Анда ёсген  би-
тимлеге  кюн сайын  ол жерли 
феллахла, суу къуюп, къарап 
турадыла.  Сейирлик фор-
малы фонтанла да кёпдюле. 
Жолну жанларында сфинк-
слени, Египетни къутхаргъан 
киштикни, дагъыда кёп башха 
тюрлю скульптураланы кёрюр-
ге боллукъду. Къонакъ юйлени 
алларында уа кёп къыралланы 
байракълары, ол санда Рос-
сейники да, чайкъаладыла. 
Анда-мында  тюкенлени ба-
шында орус тилде жазыула 
бардыла. 

«Премьер Романс»
 къонакъ юй

Бир кесекден биз турлукъ 
"Премьер Романс" къонакъ 
юйге жетдик. Бек алгъа къа-
рагъанда, эки къатлы, артыкъ 
бийик, уллу да болмагъан 
мекям. Биреу келип, чемодан-
ларыбызны автобусдан тюшю-
реди,  биргебизге келген жаш а 
бизни юйню ичине чакъырады. 
Алайда да: «Хош келигиз!» 
- деп, жумушакъ диваннга 
олтуртадыла.  Олсагъат, до-
кументлерибизге къарап: "Бир 
кесекчик мычыгъыз", -деп, 
кечгинлик тилейдиле. 

Ызы бла  "Сууукъ баргъа" 
ашырадыла. Алайда да жуму-
шакъ креслолагъа олтуртуп,  
жашладан бири суусап  келти-

рип береди. Ол аланы кесле-
ринде ёсген каркадэ гюлден 
этилген чайды. Аны фараонла-
ры  да бек сюйгенди. «Ичигиз, 
бу жолоучуну суусабын кесген 
бек аламат затды. Каркадэден 
чай этип, иссилей ичсенг,  къа-
нынгы  басымы кётюрюледи, 
сууутуп ичсенг а, тюшюрген 
этеди. Чайны дагъыда бир иги 
жаны барды - ол  анда хауаны 
болумуна адам кесин терк 
жарашдырырына  болушады», 
-деп ангылатхандыла бизге. 

Ол керти да алай эди.  Бир 
он-онбеш минутдан къаты-
бызгъа дагъыда биреу келип: 
"Сиз отоуугъузну терезелери  
юзмезли аулакъгъамы, тен-
гизгеми къараса сюесиз?"-деп 
сорду. Сёзсюз, биз, кёп сагъ-
ыш эте турмай, суу кёрюннген 
жанын сайладыкъ. "Алай эсе,  
300 доллар берсегиз,  жаныгыз 
ыразылай этеме», -деди. Биз 
да  150 доллар да озуп турады 
дегенни айтабыз.  Анга келиш-
генибизлей, ол адам бизни 
элтип, бош отоуладан ючюсюн  
кёргюзтюп, сайлагъыз деди. 

Биз  экинчи этажда къонакъ 
юйню ортасында отоуладан 
бирин сайлайбыз. Биргебизге 
дагъыда эки оруслу тиширыу 
келген эдиле,  артыкъ ахча 
тёлерге сюймегенлери себеп-
ли ючюнчю этажда къумлу 
аулакъгъа айланнган отоуну 
бердиле. Аны айтханым, улутха 
алыргъа сюйгенле, жарсы-
угъа, Египетде да бардыла.

ХОЛАЛАНЫ Марзият. 

Египетни курортларында РФ-ни да Египетни курортларында РФ-ни да 
байрагъы.байрагъы.

Сейирлик Клеопатраны эмда буруннгу Сейирлик Клеопатраны эмда буруннгу 
пирамидаланы жерлериндепирамидаланы жерлеринде

бай санлы жаш сакълай эди. 
Ол  гидди.  Хар бирибизге да 
«Хош келигиз!» -деп тюбей-
ди. Туризм мында бек тап 
къуралгъанын алайда окъуна 
ангылайса. Бир жерде бир 
кесек окъуна да сакъламайса, 
хар зат да терк эм тынгылы 
этиледи. Чемоданларыбызны 
да кесибиз  терминалдан ёт-
гюнчю чыгъарып тура эдиле. 

Барыбызны да  кондицио-
нери болгъан уллу автобусха 

тургъан, юфгюрюп ийсенг, 
урходукга айланып, учуп 
кетерча болгъанла. 

Таулу келин Ираида Вла-
димировна Волкова эри  
Кючмезланы Муратны 
къагъытларын кёп жылланы 
сакълагъанды. Ала аслам 
эдиле кеслери да, мамыр 
кюнледе жазылгъанла, алай 
аладан урушну жели ура эди. 
Ала фашист малгъунла биз-
ни мамыр эллерибизге бла 
шахарларыбызгъа кеслери-
ни жаханим отларын къуяр-
гъа деп къанлы оюм этген 
кюнледе жазылгъандыла. 
Малкъарлы жаш аланы 
узакъ Калуга шахарда аскер 
училищеде окъуп тургъан ке-
зиуде Акъ-Сууда жашагъан 
къарт атасы Сюлеменни аты 
бла жибергенди. Алгъан а 
Ираида этгенди. Аланы окъ-
уп, ол аны, Муратны анасы 
Зурумну да кёллерин алып, 
тынчайтып тургъанды.

Болсада аны бир юч-
мюйюшчюгю аланы къуу-
андырмагъанды. Ол кеси 
да аскерчи жашны ахыр 
къагъытларындан бири бол-
гъанды. «Кюнюнг ахшы 
болсун, Ира! Бу арт кюн-
леде эрикмей аламат иги 
турабыз. Бир жерден экинчи 
жерге терк-терк кёчебиз. 
Тюнене дагъыда Калугада 
болгъанбыз, бюгюн а Рос-
лавлни къаты бла ётгенбиз, 
мен аны кенгден кёргенме, 
бусагъатда уа Смоленскени 
къатындабыз, фронтха жуу-
укълаша келебиз. 

Аны юсюнден сизге жа-
заргъа сюймей эдим, алай 
ишни халы сизге да бел-
гилиди. Хамидни аскер-
ге алгъанмыдыла? Борис 
(Бакъсанукъ) не жазады? 
Иш тапсыз болургъа ушай-
ды. Жарсымагъыз, тилей-
ме. Бизни аталарыбыз да 
урушла бардыргъандыла. 
Биз да жунчумайбыз. Уруш 
адам улуну бек акъылсыз 
ишлеринден бириди. Алай 
биз терс тюйюлбюз. Быллай 
кезиуде къагъыт жазаргъа 
бир да сюймейме, ол сизни 
къайгъы этдиреди. Алай 
ётюрюкден эсе, ачы болса 
да, керти игиди, дейдиле. 

Шёндю къарангы бол-
гъанды, жазаргъа къый-
ынды. Тамбла къагъытны 
атарыкъма. Къолунгдан 
келе эсе, къартланы тын-
чайт, жарсымасынла. Манга 

ралыбызда адам къаны 
ырхыча тёгюлген, шахарла, 
элле кюйюп, къара кёмюрге 
айланнган кюнле башланн-
ган эдиле.

Фашистле муратларына 
жетер ючюн, къыралны 
жюрегине барлыкъ жолла-
да шахарланы бла эллени 
жер бла тенг этип, сора 
Москвагъа кирирге мыллык 
ата эдиле. Алай Смоленск 
душманны аллына къурч 
къая болуп сюелгенди. Ав-
густ, сентябрь айлада бу 
айтхылыкъ орус шахарны 
тийресинде къаты сермеш-
ле барадыла. Ол къолдан-
къолгъа ётеди. Мурат да 
къыралыбызны жюрегине 
душманны иймез ючюн, фа-
шистле бла къанлы къазау-
атха киргенди. Ал хорлам-
лары эсиртип, башларын 
хайран этген гитлерчилени 
жолларын тыйгъанды. 

Къаты урушдан сора эс 
алгъан кезиуде - 7-чи ав-
густда-юйюне къагъытчыкъ 
жазып атханды. Ол аны ахыр 
письмосу эди. Андан сора 
жаш, жигитча сермеше, 
къолундан сауутун тюшюр-
мей, къыралы ючюн жан 
бергенин 1943 жылда бил-
диргендиле.

Сюлемен кичи жашы 
Бакъсанукъну, ортанчысы 
Муратны да аскерге бир 
айда - октябрьде - мамыр 
кюнледе ашыргъанды. Эки 
жылдан сора уа тамата 
жашы Хамид да, Къабар-
ты-Малкъарны атлы аскер 
дивизиясына кьошулуп, Ту-
угъан журтну къорууларгъа 
атланнганды. Журналист 
(ол радиода, редакцияда да 
ишлеп тургъанды) кесини 
жютю къаламын сюнгюге 
алышханды. Ростовну къа-
тында къаты сермешледен 
сора белоруслу партизан-
лагъа къошулгъанды. 

Таулада ёсген жаш, Бело-
руссияны агъачларында 
айлана, фашистлеге кёп 
хата салгъанды. Кече, кюн 
демей, жолсуз жерле бла 
келип, ол душман аскер-
лени къайда тургъан шта-
бларын тохташдыргъанды. 
Бирси партизанла бла бирге 
алагъа дерт жетдиргенди. 
Къутургъан итлеча, хорланн-
ган ачыулары башларына 
чабып, ызларына къача, 
къажаулукъ кёргюзтюрге 
кюрешген гитлерчиле бла 

зынмайды. Совет аскерчиле 
къыралны чегин сакъ къору-
улайдыла. Къабышдырып 
къояды деген къаты сууукъ-
лада лейтенант Кючмез улу 
да кёп тынгысыз кече, кюн 
ашыргъанды. Артда аны, 
ротаны командири этип, 
Калугагъа жибергендиле. 
Бу шахар душмандан ол 
кюнледе азатланнган эди. 
Солдатланы ёлюклери да 
тазаланып бошалмагъан-
дыла. Душман къолундан 
ычхындыргъан шахарны 
артха алыргъа ёшюн ура-
ды. Алайда Бакъсанукъну 
ротасы къазауатха киреди, 
фашитстлени бютюнда арт-
ха атады.

1943 жылда Орёл, Курск 
тийрелеринде уруш къаты 
барады. Кючмезланы жаш 
да кесини подразделения-
сы бла Севск шахар ючюн 
сермешлеге къатышады. 
Бирде сюнгюле бла окъуна 
демлешедиле. Бизникилени 
«ура- а!» - деп алгъа чапхан-
лары да, фашистлени, секи-
рип къобуп, къачханлары да 
бирча болады. Бакъсанукъ 
да, кесини батыр солдатла-
рына къошулуп, кёп фрицни 
къаплайды. Алай кеси да 
жаралы болуп жыгъылады. 
Аны кётюрюп чыгъадыла. 
Шахарны гитлерчиледен 
тазалагъанларын а госпи-
тальда эшитеди. Ол урушда 
таулу жашны ротасы бек кёп 
фашист къырады. Командо-
вание аны алгъышлайды. 
Командирни саугъаларгъа 
айтадыла. Алай ол саугъа 
- Къызыл Жулдузну ордени 
- кесини иесин жаланда 1965 
жылда тапханды.

Гвардияны тамата лейте-
нанты Кючмезланы Бакъса-
нукъ кёп сермешлеге къа-
тышханды. Къайры буюрса-
ла да, кесини аскер борчун 
намыслы толтургъанды. 
Фашистледен къарындаш-
ларыны къанын алгъанды. 
Кёчгюнчюлюкден туугъан 
журтуна къайтхандан сора, 
мамыр жашаугъа къуллукъ 
эте, Малкъар драма театрда 
артист болуп тургъанды, 
республиканы телестуди-
ясында да бир бёлек жыл 
ишлегенди.

АЛИКАЛАНЫ Владимир.
Суратда: (солдан онгнга)

къарындашла Хамид, 
Мурат, Бакъсанукъ.

Сахл-Хашишни орамы.Сахл-Хашишни орамы.

Бородинода болгъан сермешни 
200-жыллыгъына жоралап, Мада-
ният эсгертмелени сакълау бите-
уроссей обществону Къабарты-
Малкъарда бёлюмю школчуланы, 
сабий жамауат биригиулени арала-
рында «Бошдан тутмайды Россей 
эсинде» деген эришиу бардыргъан 
эди. Аны баш муратлары-фахмулу 
жаш адамлагъа болушлукъ этиу, 
аланы хунерлерин айнытыу, ёсе 
келген тёлюню граждан-патриот 
халда юйретиу, Биринчи Ата журт 
урушну юсюнден билимлерин 
кенгертиу эм къыралны тарыхына 
сейирлерин ёсдюрюу эди.

Конкурс юч номинациядан къу-
ралгъанды: урушну жигитлери-
ни юсюнден слайд презентация 
этиу, суратла, сочинение. Ол эки 
кезиуге юлешиннгенди: биринчи 
май-жыйырма бешинчи август – 
конкурс ишлени хазырлау, аланы 
комиссиягъа ийиу эм  жыйырма 
бешинчи август - сегизинчи сен-
тябрь – компьютер презентацияны 
кёргюзтюу, эсепле чыгъарыу. 

Комиссиягъа Къабарты-Мал-
къар Гуманитар тинтиулени ин-
ститутуну илму ишчиси, тарых 
илмуланы кандидаты Олег Опрыш-
ко эм тамата краевед, урушну эм 
урунууну ветеранларыны республи-
ка советлерини члени Владимир 
Зведре, РФ-ни Суратчыларыны 
союзуну республикада бёлюмюню 
башчысы Геннадий Темирканов, 
КъМР-ни Миллет музейини баш 
специалисти Надежда Емелья-
ненко эм Маданият эсгертмелени 
сакълау битеуроссей обществону 
бизде бёлюмюню башчысы, поэт 
Созайланы Ахмат киргендиле. 

Саугъалау

Алыкъа белгисиз шартланы тапхандыла
Ала конкурсха келген ишле теманы 
къалай ачыкълагъанларына, аланы 
художество жаны бла байлыкъ-
ларына, тарых кертиликлерине эс 
бургъандыла.

Алай онекинчи номерли школ-
дан Жабелланы Самат Михаил 
Багданович Барклай де Толлини 
юсюнден излем иш хазырлагъанды. 
Аны къыйын къадарыны, урушда 
кёргюзтген жигитлигини, Ата журту 
ючюн жарсыгъаныны юсюнден 
тынгылы айтханды, А. Пушкинни 
анга жоралап жазгъан назмуларын 
да окъугъанды. 

Милана Урусова урушда тиши-
рыула этген жигитликни юсюнден 
хапарына жыйылгъанла сейир этип 
тынгылагъандыла. Ол кесини ишин-
де Э. Рязановну «Гусарская балла-
да» фильминде жигитге ушатып, 
офицер кийимле кийип, юйюнден 
жашырын кетген Надежда Дурова-
ны, партизанла бла бирге уруш этген 
Василиса Кожинаны, жандауурлукъ 
иш бла кюрешген орус патчахны 
юйюрюнден тиширыуланы жашау-
ларын толу суратлагъан эди.

Бешинчи классны окъуучусу Роза 
Гаунова кеси жазгъан назмуну уа 
къонакъла, жюри да бек жарат-
хандыла. Ляна Бляшева, Фатима 
Догова, башха окъуучула да урушну 
жигитлерини юслеринден сочине-
нияларын, сейир шартла келтирип, 
алай хазырлагъандыла. Ксения 
Горуля уа ишин саулайда партизан-
лагъа жоралагъанды, къызчыкъ 
аланы затдан къоркъа билмеген-
лерини, Ата журтларын къоруулар 
ючюн, жанларын аямагъанларын 
белгилегенди. Окъуучуланы хар би-
рини да хапарлары бла бирге аланы 

компьютер презентациялары да 
кёргюзтюлгенди. 

Комиссия окъуучула хазырлагъ-
ан ишлеге бийик багъа бичгенди. 
Баям, сайлау этерге да тынч тюй-
юл эди. Болсада эсеплеге кёре 
кеслерини номинацияларында 
Жабелланы Самат, Милана Генду-
кова, Роза Гаунова, Ксения Горуля, 
Жангоразланы Лейля, Хадзугова 
Сабина, Созайланы Яна, Ахматла-
ны Мариям, Жигунова Лиана эм 
башхала хорлагъандыла. Алагъа 
грамотала, саугъала да берил-
гендиле. 

Эришиуню юсюнден оюмун 
айта, Олег Опрышко Бородинода 
сермешни къыралны тарыхында 
магъанасы уллу болгъанын черт-
генди. Кеси да ол жерге эки кере 
баргъанын, анда анга картечь бер-
генлерин да эсгергенди. Сабийле 
эртте жыллада болгъан затланы 
юслеринден былай тири, ариу да 
айтханларын белгилеп, алагъа 
мындан арысында да патриотлай 
къалырларын тежегенди. 

Владимир Зведре уа, М.Ю. 
Лермонтовну «Бородино» деген 
чыгъармасындан юзюкню окъуп, 
жыйылгъанланы къууандыргъан-
ды. Ахырында, итогланы келтире, 
Созайланы Ахмат окъуучуланы 
ишлерин тинтирге анга бек иги 
кёрюннгенин, ала алыкъа артыкъ 
белгили болмагъан шартланы 
тапханларын, Россейни халкъыны 
жигитлигини, акъыллылыгъыны 
юсюнден айтханды. Поэт конкурс-
ну магъанасы ёсюп келген тёлюге 
уллу болгъанын да белгилегенди.

КУЛЬЧАЛАНЫ Зульфия.   

ТАУРУХ

Анзорей элде 2004 жылда РФ-
ни Наркоконтролюну Къабар-
ты-Малкъарда управлениясына 
боевикле чабыуул этгенде ёлген 
Ахмет Герговну бла Мурат Табу-
ховну хурметлерине жораланып, 
футболдан экинчи турнир барды-
рылгъанды. 

-Алагъа жоралап, эришиуле 
къурау бизге тёре болгъанды. Бу 
эки жаш бандит окъдан жоюлгъан 
эселе да, бизни эсибизде ёмюрле-
ге къаллыкъдыла. Халкъда айтыл-
гъаныча, инсан аны адамла унут-
магъан къадарда сауду. Мен оюм 
этгенден, бу дуниядан замансыз 
кетген жашларыбызны сиз эсгере, 
алагъа атап, быллай турнирле 
бардыра турлукъсуз,-деп ачхан-
ды эришиуню Лескен районну 
жер-жерли администрациясыны 
башчысы Валерий Кебеков.

Турнирге Анзорейден, Аргу-
дандан, Терекден, Нальчикден, 
Наркоконтрольну республикада 

Къайдады ол, алай нек атагъ-
андыла ол къаягъа? Кимди 
Кочар дегенлери?

Бек алгъа ол къая къалайда 
болгъанын белгилейик. Чегем 
ауузунда Гитче чучхурла барды-
ла. Ала Адай сууну жагъасы ыз 
бла ёрге баргъан тардадыла. 
Тёбен Чегем элден эки километр 
чакълы огъарыда, сол къолгъа 
бурулгъан жерде. Чайыр жолдан 
къарасанг, суу келген бла ёрге 
уллу таш кёрюнеди. Ма анга 
айтадыла халкъда Кочар кетген 
къая деп.  

Бу ишни уа болгъаныны хапа-
ры ма былайды. Мытыфлы де-
ген жайлыкъда Исмайыл Кочар 
деген бир нёгери бла мал кютюп 
болгъанды. Тау кырдык элпек, 
хайыуанла семиз, малчыланы 
кёллери да кётюрюлюп, къууан-
члы. Аллахны ахшылыгъындан, 
малгъа жанлы зараны жетгени 
да жокъ, хар не да жюрек ыра-
хатланырча байтамал. Кюнлени 
биринде Исмайылны солур кези-
ую жетеди да, ол юйге атланады, 
эшекге гыбыт бла жау эм биш-
лакъла да жюклеп. Кочар бла 
да саламлашып, анга да «хайт 
де» дегенни айтып. 

Исмайыл кетер-кетмез, жаш-
ны эрттеден бери тынчлыкъ 
бермеген къайгъысы къозгъал-
ды. Ол да неди десегиз, тенгини 
ёгюзюне Кочарны эрттеден бери 
да кёзю къарап тура эди. Ол, 
къалай-алай эте эсе да, аны со-
яды да, къалгъан жумушун да 
этеди. Ол кюнден башлап кесин 
да уллу къайгъы бийлейди. Бир 
ауукъдан Исмайылны солуудан 
къайтыр заманы жетди да, ол 
келди. Экиси да элде жангы-
лыкъладан хапарлашдыла. 

Малланы ыстауатдан къы-
стагъанлай окъуна,  Исмайыл 
ышанлап къарады сюрюуге, 
алай ёгюзюн кёрмеди: «Ярабий, 
эслемейми къойдум?» - деди 
кеси кесине. Тууарланы алла-
рына ётюп, дагъыда жокълады, 

Кочар кетген къая

алай ёгюзню биягъы кёрмеди. 
Энди ишеклиги жокъду аны  сю-
рюуде болмагъанына. Кочаргъа 
хапар сорду, алай ол, анда, мын-
да кёргенме дегенден сора, зат 
айтмады. Айтыб а не айтырыкъ 
эди! Ол амалсызгъа къалады, 
нёгери бла ортаны къалай ай-
ырлыгъыны къайгъысы башын 
хайран этеди.

Кёп оюм этгенден сора Ис-
майылны жояр акъылгъа ке-
леди. Ингирлени биринде, уш-
хууурдан сора тынчайыргъа 
жатадыла, алай Кочарны жукъу 
да ташлагъанды. Ол халда  кече 
белине дери турду.

Энди уа терен жукъугъа бат-
хан болур деп, сакъ турду да,  
Исмайылны ёлтюрдю. Ёлюкню 
туурап, сан-сан этип, суугъа 
атды. Андан къутулду, алай 
жюрегине къоннган къоркъуу 
тынчлыгъын алды. Башы хайран 
болургъа жетгенди. 

Бир ауукъ заман ётеди. Тукъ-
ум, жууукъ, ахлу Исмайылны 
жокълайдыла. Аны эшитген 
Кочар амалсызгъа къалды, 
къачар-бугъар амал изледи. 
Агъачда, къолда айлана кетип, 
Адайда малчы къошха келди. 

Аладан къонакъбайлыкъ этер-
лерин тиледи. Къонакъ Аллахны 
къонагъыды деп аны къошха 
жууукъ этдиле. Исмайылны 
ахулулары уа, кече-кюн демей, 
Кочарны сылтаусуз думп бол-
гъанын сезип, аны излеп баш-
ладыла, олду бизге андан хапар 
билдирлик деген оюм бла.

Аз-кёп изледиле эселе да, Ко-
чарны ызына тюшедиле, марап 
башлайдыла. Кюнлени биринде 
аны, къошдан чыкъгъанлай, 
жашла къуршалайдыла да,  ор-
тагъа этедиле. Ычхынмаз къап-
ханнга тюшгенин билген Кочар 
дыгаласха къалады, амалсыз 
болады, не медет, абери этерге 
бир да амал жокъ. Аны, сюрюп, 
энишге атадыла. Ызындан тю-
шюп келедиле да, аны ёлюп 
тургъанын кёредиле.

Алайда аны дагъыда, от этип, 
кюйдюрюп кетедиле. Кочарны 
анасы келип, кюйгенден къал-
гъан сюеклерин жыйып, бы-
стыргъа чулгъап, юй башында 
асырап тургъанды деген хапар 
да жюрюйдю.

ТУУДУЛАНЫ Борис,
Тёбен Чегем эл.

Сурат авторнуду. 

Турнир

Жигитлени атлары унутулмайды

15-чи сентябрьде Бабугент элни тийре-
синде 12 сагъатда Османланы тукъумну 
жыйылыулары боллукъду. Къыздан, 
жашдан туугъанны да сакълайбыз. 
Соруулары болгъанла 8 928 720 47 65 
телефоннга сёлешсинле.

БИЛДИРИУ

Быйыл июльдан бери алкоголь 
ичгилени сатыуну эм реклама-
сыны жангы жорукълары хайыр-
ланыладыла. 2011 жылда 18-чи 
августда чыгъарылгъан 218-ФЗ 
номерли федеральный законда 
кёргюзтюлген мардаланы бир 
кесеги жаратылып июль айдан 
бери башлагъанды. Законну аты 
уа былайды: «Этил спирти алко-
голь эм спирт болгъан продукция 
чыгъарыуну эм сатыуну къырал-
ны жанындан тап халгъа келти-
риуню юсюнден» Федеральный 
законнга тюрлениуле кийириуню 
юсюнден». Аны бла бирге уа ол 
жаны бла Россей Федерацияны 
бир-бир законодатель актлары эм 
«Сыраны эм ол къошулуп этилген 
ичгилени розницада сатыугъа 
эм хайырланыугъа (ичерге) чек 
салыуну юсюнден» Федеральный 
закон кючлерин тас этгендиле.

Алкоголь продукция сатхан 
мекямлагъа жангы излемле тох-
ташдырылгъандыла. Сёз ючюн, 
шахарлада розница алкоголь 
продукция сатхан стационар 
тюкенлени бла складланы битеу 
сатыу этген жерлери (площадь) 
50 квадрат метрден аз болургъа 
керек тюйюлдю. Эл жерледе ал-
лай мекямланы сатыу этген жер-
лери эки кереге къысхартылады 
– 25 квадрат метр болады. Аллай 
объектлени арендагъа бериуню 
болжалы 1 жыл эм андан да кёп 
болургъа керекди.

Ичги сатаргъа бу башда айтыл-

КъМР-де МВД-ны Жолда жюрюуню 
къоркъуусузлугъуну къырал инспекциясыны 
управлениясы 2012 жылда 7-чи сентябрьден 
16-чы сентябрьге дери кезиуде «Автобус» 
деген профилактика операция бардырады.

Жылны озгъан 8 айында республиканы 
жеринде автобусла бла 20 жол-транспорт 
авария болгъанды. Аланы кезиуюнде юч 
адам ёлгенди, 28 адам къыяу тапханды. Ол 
жарсыулу ишле уа асламысында бир-бир 
водительлени жолда жюрюуню жорукъ-
ларыны излемлерин толтуруугъа сансыз 
къарагъанлары ючюндю. Бек алгъа уа 
ала автомашиналарын тохташдырылгъан 
мардадан терк сюредиле, эки орам бирге 
къошулгъан жерледе бир бирлерине жол 
къоймайдыла, ашыгъып-бушугъуп бара 
тургъанлай, автомашиналарын бир бирге 
асыры жууукъ элтедиле.

Операцияны бардырылгъаныны баш 
мураты - пассажирле жюрютген водительле 
не къадар аз авария этерлерин жалчыты-
уду. Аны кезиуюнде автотранспортлары 
болгъан предприятияланы, энчи предпри-
нимательлени ишлери тинтилликди. Бек 
алгъа уа автобусла жолгъа чыгъардан алгъа 
аланы техника халларына, болумларына 
къараллыкъды, водительле лицензияны 
излемлерин къалай толтургъанларына эс 
буруллукъду.

Хурметли водительле! Сакъ болсагъыз эм 
жолда жюрюуню жорукъларын алжаусуз 
толтурсагъыз, кесигизни эм башхаланы да 
къыйынлыкъдан сакъларыкъсыз!

Басмагъа ЛУКЪМАН улу М. 
хазырлагъанды

Закон

Ичгини къайда сатаргъа эркинлик барды?
гъан закон хайырланылып баш-
лагъынчы берилген лицензияла 
аланы болжаллары бошалгъынчы 
кючлерин тас этмейдиле. Аллай 
стационар мекямланы, складла-
ны уллулукълары, гитчеликлери 
жангы законда кёргюзтюлген мар-
далагъа келиширге тийишлидиле.

Алкоголь продукцияны розни-
цада сатхан тюкенчилеге тохташ-
дырылгъан къошакъ излемледен 
сора да, закон аладан Росстатха 
розницада сатылгъан ичгини 
ёлчемини юсюнден шартла жи-
бериу борчну да кетергенди. Аны 
бла бирге алкоголь продукцияны 
рекламасына жангыдан къошакъ 
тыйгъыч салыу кийирилгенди. 
Энчи белгилеп айтсакъ, 5 эм ан-
дан да кёп ёлчемде этил спирти 
болгъан продукцияны жаланда бу 
кезиуде реклама этерге боллукъду:

- акъылбалыкъ болмагъанлагъа 
аталып чыгъарылгъан басма-
дан, аны кибик газетлени ал эм 
артхы бетлеринден, журналланы 
тышларындан къалгъан басма 
органлада;

- алкоголь продукцияны роз-
ницада сатыучу стационар объ-
ектледе, ол санда аллай сатыу 
этген тюкенледе ичгини татымын 
кёрюучю (дегустация) заллада.

Не тюрлю алкоголь продукция-
ны да телевидение эм радио бери-
улени программаларында, аны ки-
бик акъылбалыкъ болмагъанлагъа 
аталгъан аудио эм видеопродук-
цияда да. Алкоголь продукцияны 

рекламасын халкъ аслам хайыр-
ланыучу транспортда тагъаргъа, 
кёргюзтюрге жарамайды. Улоуну 
ол муратда хайырланыргъа эр-
кинлик берилмейди. Аны ме-
кямланы тышларына (ичлерине) 
жабышдырыу да законнга чюйре 
келеди. Андан сора да, ичгини 
махтап, лотереяла чыгъарыргъа, 
конкурсла бардырыргъа, оюнла 
къураргъа эркинлик берилмейди.

Дагъыда быллай шартны да 
эсге салайыкъ. Алкоголь про-
дукцияны тюрлю-тюрлюлерин 
юлгюге кёргюзтюу бла байламлы 
рекламаны  жаланда стационар-
да сатыу этген жерледе кёргюз-
тюрге боллукъду, ол санда аллай 
объектледе дегустация заллада 
эм алкоголь продукцияны розни-
ца сатыучу организациялада да.

Андан сора да, законну жангы 
редакциясында алкоголь про-
дукцияны реклама этиуню кесине 
да жангы излемле тохташдырыл-
гъандыла. Сёз ючюн, рекламада 
алкоголь продукцияда къаллай 
бир биология къошакъла, ви-
таминле болгъанларыны юсле-
ринден информация болургъа 
керек тюйюлдю, аны бла бирге 
уа адамланы бла жаныуарланы 
сыфатлары салыныргъа да жа-
рамайды, ол санда мультипли-
кацияны хайырланып ишленнген 
суратланы да.

КъМР-ни прокуратурасыны 
пресс-службасы.

КУЛЬТУРА

Сакълыкъ, дагъыда 
бир кере сакълыкъ 

управлениясындан алты команда 
къатышхандыла. Биринчи жерге 
теркчиле, экинчиге аргуданчыла, 

ючюнчюге «Нальчик-сладость» 
командала чыкъгъандыла.

Бизни корр.

Операция

Нальчик шахарда Жаш тё-
люню муниципальный театры 
ишлеп башлагъанды. Аны бла 
байламлы премьера уа бу 
кюнледе Адам Шогенцуков 
атлы Къабарты къырал драма 
театрны мекямында ётгенди. 
Ары шахарны школларын-
дан кёп сабий жыйылгъан 
эди. Байрамны белгилерге уа 
республикада искусствону, 
сабий литератураны да айны-
тыугъа уллу къыйын салгъан 
адамла къатышхандыла.

Андан сора ол да оюмун айт-
ханды. Ол белгилегенича, алгъын 
заманда бу коллективде профес-
сионал артистле жокъ эдиле.

- Бизге бу ишни буюргъанда, 
не мекямыбыз, не кесибини сах-
набыз, неда машинабыз окъуна 
болмагъанды. Адамла жаланда 
кеслерини жюрек итиниулюклери 
бла ишлеп тургъандыла. Бизде 
профессионал актёрла жетиш-
мегенлери ючюн спектакльледе 
театрны сюйген адамла, сабийле 
кеслери да ойнагъандыла. 

Бир ётюрюкчю, эринчек, къыз-
гъанч, къылыкъсыз къызчыкъ 
Вера тюшюнде ол жерге тюш-
дю. Ол шартла адамны къалай 
бузгъанын ол кеси кёзю бла 
кёрюп сокъуранды. Ала, адам 
сыфатлагъа кирип, анга кеси 
кесин къалай жюрютюучюсюн 
кёргюзтдюле. Ахырында: «Энди 
мен бир заманда да аллай аман 
къызчыкъ боллукъ тюйюлме!» - 
деген оюмгъа келди Вера.

Театрны художестволу руко-
водители, белгили актёр Аскер 

Жаш тёлю театрны къайтыуу

Алгъа сахнадан Нальчик ша-
харны администрациясыны баш-
чысыны орунбасары Анжела До-
лова сёлешгенди. Жыйылыуда 
белгиленнгенича, ол бу театрны 
жангыртыугъа уллу къыйын сал-
гъанды:

- Мен барыбызны да бу жангы-
дан жаратылгъан Жаш тёлюню 
театры бла алгъышлайма, аны 
тамблагъы кюню жарыкъ да, уллу 
да боллугъуна ышанама. Мында 
кёп ариу, иги спектакльле салы-
нырыкъдыла, бери аслам адам 
жюрюрюгюне да ишекли бол-
майма. Сабийле уа, актёрланы 
оюнларына къарагъандан сора 
да, ол оюнлагъа кеслери да къуу-
анып къатышырыкъдыла, кёп иги 
затха да юйренирикдиле, - деп, ол 
алгъын «Народный театр юного 
зрителяны» режиссеру Нина Ца-
риковагъа, творчестволу ишинде 
уллу жетишимле болдургъаны эм 
КъМР-ни театр искусствосун ай-
нытыугъа салгъан уллу къыйыны 
ючюн шахар администрацияны 
Сыйлы грамотасын бергенди.

Къараучуну сейири уа бизге бек 
уллу эди. Кёп жылланы ичинде 
театр, жер-жерлеге барып, ке-
сини искусствосу бла гитчелени, 
абаданланы да къууандырып 
тургъанды. Энди мындан ары-
сында, сизге мен уллу жетишимле 
тилей, кесибизни театрны белги-
си - Чебурашканы береме,-  деп 
Нина Ильинична режиссёр Аскер 
Налоевге дагъыда саугъагъа 
эрттегили труппаны афишасын 
да бергенди.

Артда уа кезиу спектакльге жет-
ди. Ол кюн сабийлеге Нальчикде 
жашагъан драматург Ирина 
Одинцованы пьесасына кёре 
салыннган «Деревенька дурных 
привычек» деген оюнну кёр-
гюзтгендиле. Залда адам асыры 
кёпден спектакльни биринчи 
кесегини сёзлерин хазна адам 
эшитирча болмады. Къайры 
келгенлерин ангылай башлагъан 
сиркиу сабийле тынчайгъандан 
сора уа иш адамны осал халлери 
жашагъан элчикде болгъанын 
ангылай башладыкъ. 

Налоев бизге билдиргенича, анда 
алты актёр ишлейди:

- Ол санда Татьяна Карнаухова, 
Алла Белобородова, Татьяна Шу-
рышкина, КъМР-ни сыйлы арти-
сти Ирина Кузнецова эм башхала 
бардыла, - деп белгилегенди ол. - 
Ирина Одинцова бизни кесибизни 
штатда драматургубузду. Ол оюн-
лагъа да къатышады. Музыканы 
Нина Артюхова жарашдырады, 
балетмейстер Юрий Кузнецовду, 
сценография уа Наталья Аки-
мованыкъыды. Бир жылгъа юч 
постановка этерге муратлыбыз. 
Театр репетицияларын ара ша-
харны Культура эм солуу паркыны 
тепсеу залында бардырады.

Бусагъатда жашау къужурду. 
Аны ючюн а бир къауум сагъат-
чыкъгъа окъуна хал игиге тюр-
ленир деген мурат бла адамла 
театргъа барадыла. Биз жуму-
шубузну сахна бла чеклендирип 
къоймай, жарыкъландырыу иш 
бардырыргъа да кюреширик-
биз, кесибизни энчи дуниябызны 
къурарыкъбыз. Анда уа театрны 

сюйген адамла жашарыкъдыла. 
Уллу-гитчени да ары чакъырабыз! 

Сахна искусствогъа профес-
сионаллача келмеселе да, бирле 
сценография бла кюреширле, 
башхала, художниклеге болуша, 
жашауларын аны бла байлап 
окъуна къоярла, драматургияда 
жетишимле болдурурла. Бю-
гюннгю спектакль жаш тёлюню 
юйретиуде уллу магъанасы бол-
гъаны себепли биз аны школлада 
кёргюзтюрге деп турабыз.

Жууукъ заманда Одинцованы 
«Влюбленная Баба-Яга» деген 
пьесасына кёре оюнну хазырла-
рыкъбыз. Классикагъа къачан 
жетебиз деп ашыгъып сакъ-
лайма. Сент-Экзюперини атын 
окъуна сагъынсам, жюрегим 
сейирлик сезимледен толады. 
Аны ол бай материалын сахнада 
салыргъа кёлленипме,- деп бел-
гилегенди режиссёр.

ГЕРИЙЛАНЫ Асият.
Суратланы МАМАЙЛАНЫ 

Алий алгъанды.

БАБАЛАНЫ Теипни жашы Ануар за-
мансыз, аурумай ёлюп къалгъаныны 
юсюнден уллу бушуу этип билдиребиз 
эмда аны юйюрюне къайгъы сёз беребиз.

Жууукълары бла шуёхлары.

Аскер Налоев.Аскер Налоев.


